
महाराष्ट्र-कर न्ाटक में सूखे का संकट, कें द्र की टीम करेगी जमीनी आकलन
रबी अभियान 2026 का कें द्रीय मंत्री शिवराज सिहं चौहान ने किया शुभारंभ

नई दिल्ली। पीआईबी। केंद्रीय कृषि एवं 
किसान कल्याण और ग्रामीण विकास 
मंत्री शिवराज सिंह चौहान ने आज 
दिल्ली में शुरू हुए दो दिवसीय ‘राष्ट्रीय 
कृषि सम्मेलन– रबी अभियान 2026’ 
में राज्यों को स्पष्ट तालमेल, वैज्ञानिक 
योजना और जमीनी निगरानी के साथ 
रबी सीजन की तैयारियां पूरी करने 
का आह्वान किया। उन्होंने कहा कि 
जलवायु परिवर्तन, अनिश्चित बारिश 
और पानी की कमी जैसी चुनौतियों के 
बीच अब पुराने तरीकों से नहीं, बल्कि 
डेटा-आधारित योजना और केंद्र-राज्य 
साझेदारी से ही खाद्य सुरक्षा और किसान 
आय के लक्ष्य पूरे होंगे।
केंद्रीय कृषि एवं किसान कल्याण विभाग 
द्वारा भारत रत्न सी. सुब्रमण्यम सभागार, 
एनएएससी परिसर, पूसा में आयोजित दो 
दिवसीय राष्ट्रीय कृषि सम्मेलन के उद्घाटन 
अवसर पर केंद्रीय कृषि एवं किसान कल्याण 

राज्य मंत्री रामनाथ ठाकुर और भागीरथ चौधरी, 
केंद्रीय कृषि सचिव अतीश चंद्रा तथा भारतीय 
कृषि अनुसंधान परिषद (आईसीएआर) के 
महानिदेशक डॉ. एम.एल. जाट सहित केंद्र 
और राज्यों के वरिष्ठ अधिकारी उपस्थित रहे। 
सम्मेलन में विभिन्न राज्यों के कृषि विभाग के 

प्रधान सचिव, निदेशक स्तर के अधिकारी, 
राज्य कृषि विश्वविद्यालयों के कुलपति, 
आईसीएआर के संस्थान प्रमुख, केवीके और 
आत्मा के प्रतिनिधि तथा अन्य हितधारक 
शामिल हुए। उद्घाटन सत्र को संबोधित करते 
हुए केंद्रीय मंत्री शिवराज सिंह चौहान ने कहा 

कि रबी 2026 केवल एक मौसम नहीं, 
बल्कि आत्मनिर्भर और विकसित भारत के 
संकल्प को साकार करने का महत्वपूर्ण पड़ाव 
है। उन्होंने कहा कि इस सम्मेलन का उद्देश्य 
केंद्र और राज्यों के बीच तालमेल को मजबूत 
करना, कृषि उत्पादन और उत्पादकता बढ़ाना, 

स्थिरता सुनिश्चित करना और किसानों की 
आय में वृद्धि के लिए एक समन्वित एवं 
परिणाम-उन्मुख रणनीति तैयार करना है। 
केंद्रीय मंत्री शिवराज सिंह चौहान ने महाराष्ट्र 
और कर्नाटक में सूखे की गंभीर स्थिति पर 
चिंता जताई।      

शिवराज सिंह चौहान ने रबी तैयारियों में ‘जल बजट’ को सबसे महत्वपूर्ण पैरामीटर बताते 
हुए कहा कि हर राज्य और जिले को यह आकलन करना होगा कि उनके पास सिंचाई के लिए 
कितना पानी उपलब्ध है। उन्होंने कहा कि पानी की सीमित उपलब्धता को देखते हुए फसल 
चुननी होगी- जहां पानी कम है, वहां कम पानी मांगने वाली फसलों (दलहन, तिलहन) को 
प्राथमिकता दी जाए और जहां सिंचाई की अच्छी व्यवस्था है, वहां अन्य फसलों की योजना 
बनाई जाए। केंद्रीय मंत्री ने कहा कि वर्तमान में बारिश औसत से कम हुई है, लेकिन इतनी कम 
नहीं कि पानी की उपलब्धता पर गंभीर असर पड़े। हालांकि, कुछ राज्यों में पानी की कमी चिंता 
का विषय है। उन्होंने राज्यों से आग्रह किया कि वे रबी की प्लानिंग पूरे समय ठीक तरीके से 
करें और जिन हिस्सों में देश में कम पानी है, वहां कितना पानी की उपलब्धता है, मिट्टी में नमी 
कितनी है, इसका आकलन करके सिंचाई के पानी के लिए अभी से प्रबंध करें। श्री चौहान ने 
चेतावनी दी कि ऐसा कोई पैरामीटर नहीं होना चाहिए जिसमें पानी ज्यादा लगना और बाद में 
पानी नहीं मिलना, तो फिर फसल खराब होने का संकट पैदा होगा।          

प्रदेश को मिलेट स्टेट बनाने में अनूपपुर का 
महत्वपूर्ण योगदान है : मुख्यमंत्री डॉ. यादव

किसान चौपाल बनें किसानो ंसे संवाद का माध्यम

मुख्यमंत्री डॉ. मोहन यादव ने कहा है 
कि मध्यप्रदेश को मिलेट स्टेट बनाने में 
अनूपपुर का बड़ा योगदान है। अनूपपुर 
जिला जल संपदा से संपन्न है। जिले में 
केवई उद्वहन सिंचाई परियोजना के 
माध्यम से सिंचाई सुविधा को मजबूत 
किया जा रहा है। प्रदेश में तकनीक और 
नवाचार से कृषि उत्पादन और किसानों 
की आय बढ़ाने के साथ ही 100 लाख 
हेक्टेयर तक सिंचाई क्षमता का विस्तार 
करना हमारा लक्ष्य है। 
प्रदेश में किसानों को दिन में 10 घंटे बिजली 
उपलब्ध कराई जाएगी। प्रधानमंत्री श्री नरेन्द्र 
मोदी के जन्मदिवस के उपलक्ष्य में जारी सेवा-
संकल्प अभियान के अंतर्गत किसान हितैषी 
योजनाओं की जानकारियां अधिक से अधिक 
लोगों के साथ साझा की जायें। राज्य सरकार 
युवाओं, गरीबों, महिलाओं और किसानों के 
कल्याण के लिए प्रतिबद्ध है। मुख्यमंत्री डॉ. 
यादव ने कहा कि प्रदेश में ज्वार, बाजरा 
जैसे श्रीअन्न के साथ धान उपार्जन के लिए 
पंजीयन शुरू हो गया है। उन्होंने किसानों से 
समय रहते पंजीयन कराने का आह्वान किया। 
‘कृषक कल्याण वर्ष-2026’ के अंतर्गत आज 
मुख्यमंत्री निवास से अनूपपुर में आयोजित 

‘बलराम कृषि महोत्सव’ में वर्चुअली जुड़कर 
किसानों से संवाद किया। मुख्यमंत्री डॉ. यादव 
ने कहा कि किसान चौपालें लगाकर किसान 
हितैषी योजनाओं का प्रसार-प्रचार किया जाए। 
किसान चौपालों के माध्यम से किसानों की 
समस्याओं का भी समाधान किया जाए। उन्होंने 
कहा कि अनूपपुर में धान, गेंहू, दलहन और 
तिलहन के उत्पादन के साथ हमारे किसान नई 
तकनीक और नई फसलों को अपना रहे हैं। 
किसानों द्वारा मशरूम और स्ट्रॉबेरी की खेती 
की जा रही है। मुख्यमंत्री डॉ. यादव ने किसानों 
को पशुपालन, दुग्ध उत्पादन जैसी गतिविधियां 
अपनाते हुए नवीन तकनीक और नवाचार को 
अपनाने के लिए प्रेरित किया। मुख्यमंत्री डॉ. 
यादव ने कहा कि कृषि का भविष्य उज्ज्वल 
है, किसान अपने बच्चों को कृषि उद्योगों से 

जोड़े। राज्य सरकार हर कदम पर किसानों के 
साथ है। मुख्यमंत्री डॉ. यादव ने कहा कि प्रदेश 
में आरंभ हुई मुख्यमंत्री सुगम परिवहन सेवा 
योजना का लाभ दूरदराज के गांव वालों को 
मिलेगा। ग्रामीणों के लिए नि:शुल्क रजिस्ट्री की 
व्यवस्था भी राज्य सरकार द्वारा आरंभ की गई 
है। राज्य सरकार बच्चों की बेहतर पढ़ाई और 
युवाओं के लिए रोजगार के अवसर सृजित 
करने की दिशा में हरसंभव प्रयास कर रही हैं। 
बलराम कृषि महोत्सव कार्यक्रम मुख्यमंत्री डॉ. 
यादव ने अनूपपुर जिले के प्रगतिशील किसानों 
से वर्चुअल संवाद किया। किसानों ने कृषि क्षेत्र 
में अपनाई जा रही आधुनिक तकनीकों, कृषि 
यंत्रीकरण, जैविक एवं प्राकृतिक खेती तथा 
पशुपालन से संबंधित गतिविधियों की जानकारी 
साझा की।        

स्वतंत्र लोकतंत्र । संवाददाता 
भोपाल

 चुनाव आयकु्त के आवास पर कागं्रेस का प्रदर्शन

​कारोबारियो ंको बड़ी सौगात, "उद्योग मित्र पोर्टल' लॉन्च

एक ही जगह मिलेंगी 50 से अधिक सेवाएं

प्रवेश द्वार पर कालिख 
पोतकर लिखा 'वोट चोर' 

नई दिल्ली। एजेंसी। मुख्य चुनाव 
आयुक्त (CEC) के आवास पर कांग्रेस 
कार्यकर्ताओं द्वारा उग्र प्रदर्शन करने 
और कालिख पोतने का मामला सामने 
आया है। चुनाव प्रक्रिया और मतदान 
में धांधली का आरोप लगाते हुए दर्जनों 
कांग्रेस कार्यकर्ताओं ने सीईसी के निजी 
आवास के बाहर जमकर नारेबाजी की 
और विरोध दर्ज कराया।
प्रदर्शन के दौरान कार्यकर्ताओं ने आवास 
के मुख्य द्वार और दीवारों पर कालिख पोत 
दी तथा बड़े-बड़े अक्षरों में 'वोट चोर' 
लिख दिया। घटना की सूचना मिलते ही 
स्थानीय पुलिस और सुरक्षा बल मौके पर 

पहुंचे और स्थिति को नियंत्रण में लिया। 
कांग्रेस कार्यकर्ताओं का आरोप है कि चुनाव 
आयोग निष्पक्ष भूमिका निभाने में विफल रहा 
है और वोटों की हेरफेर को रोकने के लिए कोई 
ठोस कदम नहीं उठा रहा है। इस विरोध प्रदर्शन 
के जरिए कार्यकर्ताओं ने आयोग पर सत्तापक्ष 
के दबाव में काम करने का दावा किया।
तो वहीं दूसरी ओर, इस घटना के बाद सुरक्षा 
एजेंसियों ने मुख्य चुनाव आयुक्त के आवास 
की सुरक्षा बढ़ा दी है। पुलिस मामले की जांच 
कर रही है और सीसीटीवी फुटेज के आधार 
पर कालिख पोतने और संपत्ति को नुकसान 
पहुंचाने वाले प्रदर्शनकारियों की पहचान की 
जा रही है।

नई दिल्ली। एजेंसी। दिल्ली की मुख्यमंत्री 
रेखा गुप्ता ने राजधानी के कारोबारियों 
और उद्यमियों को बड़ी राहत देते हुए 
'दिल्ली उद्योग मित्र' पोर्टल की शुरुआत 
की है। इस एकीकृत डिजिटल प्लेटफॉर्म 
का मुख्य उद्देश्य दिल्ली में व्यापार को 
आसान बनाना और कारोबारियों को 
विभिन्न सरकारी स्वीकृतियों के लिए 
दफ्तरों के चक्कर लगाने से मुक्ति 
दिलाना है। 
इस पोर्टल के जरिए दिल्ली नगर निगम, दिल्ली 
विकास प्राधिकरण, दिल्ली फायर सर्विस, 
दिल्ली प्रदूषण नियंत्रण समिति, श्रम विभाग 
और ट्रेड एवं टैक्स विभाग सहित 15 से 
अधिक विभागों को एक साथ जोड़ा गया है। 

शुरुआत में इस पोर्टल पर 50 से अधिक सेवाएं 
और एनओसी ऑनलाइन उपलब्ध कराई गई 
हैं, जिसे भविष्य में बढ़ाकर 100 से अधिक 
सेवाओं तक विस्तार करने की योजना है। 
नए उद्यमियों और निवेशकों को आवेदन से 
पहले ही यह जानने की सुविधा मिलेगी कि 

उनके प्रस्तावित व्यवसाय के लिए किन-किन 
सरकारी स्वीकृतियों की आवश्यकता होगी। 
लाइसेंस और एनओसी के लिए आवेदन कर 
सकेंगे। आवेदन की स्थिति को लाइव ट्रैक भी 
कर सकेंगे। इसके अलावा पोर्टल के जरिये 
अपनी शिकायत भी दर्ज करा सकते हैं। 

IBA और यनूियनो ंकी देर रात बठैक
नई दिल्ली। एजेंसी। देशभर के सरकारी 
बैंक कर्मचारियों की 28 से 30 सितंबर 
तक प्रस्तावित तीन दिवसीय हड़ताल 
को टाल दिया गया है। इंडियन बैंक्स 
एसोसिएशन (IBA) और यूनाइटेड 
फोरम ऑफ बैंक यूनियंस (UFBU) के 
बीच देर रात हुई उच्च स्तरीय वार्ता के 
बाद यूनियनों ने अपना आंदोलन स्थगित 
करने का फैसला लिया। 
जानकारी के अनुसार मांगें पूरी तरह स्वीकार 
नहीं की गई हैं, बल्कि समाधान निकालने 
के ठोस आश्वासन और सहमति के बाद 
यह निर्णय लिया गया है। सभी शनिवारों को 
अवकाश (5-Day Work Week) को 
लेकर IBA और UFBU की एक संयुक्त उच्च 
स्तरीय समिति का गठन करने पर सहमति बनी 
है। यह समिति सभी पक्षों से चर्चा कर समाधान 

तलाशेगी। अधिकारियों के लिए परफॉर्मेंस 
लिंक्ड इंसेंटिव योजना से जुड़े मतभेदों और 
सुझावों पर IBA के साथ आगे वार्ता जारी 
रखने का रास्ता साफ हो गया है। मार्च 2024 
के वेतन समझौते में शामिल अन्य बाकी मांगों 
को सुलझाने का आश्वासन दिया गया है। 
हड़ताल टलने से छमाही बंदी के दौरान होने 
वाले संभावित बैंकिंग व्यवधान से आम ग्राहकों 
और कारोबारियों को बड़ी राहत मिली है।



खरगोन, मंगलवार 29 सितंबर 2026 02 इंदौर लोकतंत्र
सेवा संकल्प अभियान के तहत जिलेभर में 

आयोजित हुए ‘आगंन मिलन सेवा’ कार्यक्रम
आगंनवाड़ी कें द्रों  में पहुंचकर बच्चों  एवं महिलाओ ंसे किया संवाद

 सेवा संकल्प अभियान के अंतर्गत इंदौर 
जिले में विभिन्न आंगनवाड़ी केंद्रों पर 
‘आंगन मिलन सेवा’ कार्यक्रम आयोजित 
किए गए। कार्यक्रमों में  मंत्री, विधायकों 
और अन्य जनप्रतिनिधियों ने सहभागिता 
कर आंगनवाड़ी केंद्रों की गतिविधियों की 
जानकारी ली तथा बच्चों एवं महिलाओं 
से संवाद किया। इस दौरान पौधारोपण, 
सरस्वती पूजन, फल एवं मिठाई 
वितरण तथा आंगनवाड़ी कार्यकर्ताओं, 
सहायिकाओं और आशा कार्यकर्ताओं 
के सम्मान सहित विभिन्न गतिविधियां 
आयोजित की गईं।
वार्ड क्रमांक-35 लसूडिया मोरी स्थित 
आंगनवाड़ी केंद्र में जल संसाधन मंत्री तुलसीराम 
सिलावट ने सेवा संकल्प अभियान के अंतर्गत 
आयोजित आंगन मिलन सेवा कार्यक्रम में 
सक्रिय सहभागिता की। उन्होंने आंगनवाड़ी 
केंद्र के हितग्राहियों से संवाद किया तथा उन्हें 
सम्मानित किया। आंगन मिलन सेवा कार्यक्रमों 
का उद्देश्य आंगनवाड़ी केंद्रों के माध्यम से 
संचालित सेवाओं को जनभागीदारी से जोड़ना, 

हितग्राहियों से सीधा संवाद स्थापित करना तथा 
महिला एवं बाल विकास से जुड़ी योजनाओं 
का लाभ पात्र हितग्राहियों तक पहुंचाना है। 
कार्यक्रमों के माध्यम से जनप्रतिनिधियों और 
आंगनवाड़ी कार्यकर्ताओं ने मिलकर बच्चों के 
पोषण, महिलाओं के स्वास्थ्य एवं शासन की 
जनकल्याणकारी योजनाओं के प्रति जागरूकता 
का संदेश भी दिया। इसी प्रकार वार्ड क्रमांक 
18 के दुबे का बगीचा स्थित आंगनवाड़ी केंद्र 
में विधायक महेंद्र हार्डिया एवं पार्षद नंदकिशोर 
पहाड़िया की उपस्थिति में कार्यक्रम हुआ। यहां 
महिलाओं एवं हितग्राहियों से संवाद कर उन्हें 
शासन की विभिन्न योजनाओं की जानकारी 
दी गई। हितग्राही महिलाओं ने अपने अनुभव 

भी साझा किए। गौरी नगर स्थित आंगनवाड़ी 
केंद्र में विधायक रमेश मेंदोला की उपस्थिति 
में आंगन मिलन सेवा कार्यक्रम आयोजित 
हुआ। विधायक मेंदोला ने पौधारोपण एवं 
सरस्वती पूजन किया तथा आंगनवाड़ी केंद्र 
की व्यवस्थाओं एवं गतिविधियों की जानकारी 
ली। उन्होंने महिलाओं से संवाद कर विभिन्न 
योजनाओं एवं सेवाओं के संबंध में जानकारी 
दी। हितग्राही महिलाओं ने भी अपने अनुभव 
साझा किए। परियोजना शहरी क्रमांक-4 के 
सेक्टर मिल क्षेत्र के बजरंग नगर, वार्ड क्रमांक 
27 स्थित आंगनवाड़ी केंद्र में विधायक रमेश 
मेंदोला की गरिमामयी उपस्थिति में कार्यक्रम 
आयोजित हुआ।

स्वतंत्र लोकतंत्र । संवाददाता 
इंदौर

बच्चों  ने खेल-खिलौनो ंके साथ की गतिविधियां

आगंन मिलन सेवा कार्यक्रम, महिलाओ ं
को पोषण और स्वास्थ्य की दी जानकारी

सेवा संकल्प अभियान के तहत महिला 
एवं बाल विकास विभाग बड़वानी द्वारा 
वार्ड 19 में आंगन मिलन सेवा कार्यक्रम 
आयोजित किया गया। कार्यक्रम में 
बड़ी संख्या में क्षेत्र की महिलाओं ने 
सहभागिता की। इस दौरान महिलाओं को 
विभागीय गतिविधियों के साथ पोषण, 
स्वास्थ्य, बच्चों की प्रारंभिक शिक्षा और 
जनभागीदारी से जुड़ी जानकारी दी गई।
कार्यक्रम में बच्चों के लिए शासकीय 
गतिविधियों के साथ विभिन्न खेल, 

खिलौने और मनोरंजक गतिविधियां 
कराई गईं। इससे बच्चों ने खेल-खेल में 
सीखने का अनुभव लिया। वहीं विभिन्न 
शासकीय योजनाओं के लाभार्थियों से 
संवाद कर योजनाओं से मिले लाभ की 
जानकारी भी साझा की गई। हितग्राहियों 
ने बताया कि किस प्रकार योजनाओं के 
माध्यम से उन्हें सुविधाएं और सहायता 
प्राप्त हुई।
कार्यक्रम के बाद समीप स्थित गार्डन में 
पौधारोपण किया गया। महिलाओं और उपस्थित 
लोगों को पौधों की देखभाल तथा पर्यावरण 
संरक्षण के प्रति जागरूक किया गया। आयोजन 
में वार्डवासियों का सहयोग सराहनीय रहा।

 कन्या महाविद्यालय में पुस्तक प्रदर्शनी 
एवं पुस्तक मेले का हुआ आयोजन

 प्रतिष्ठित, महत्वपूर्ण एवं ज्ञानवर्धक पुस्तको ंको प्रदर्शित किया     

शासकीय महारानी लक्ष्मीबाई कन्या 
स्नातकोत्तर महाविद्यालय, किला भवन, 
इंदौर के पुस्तकालय एवं सूचना विज्ञान 
विभाग द्वारा हिंदी पखवाड़े के अवसर 
पर 14 सितंबर से 28 सितंबर तक 
पुस्तक प्रदर्शनी एवं पुस्तक मेले का 
सफल आयोजन किया गया। आयोजन 
का उद्देश्य छात्राओं में पुस्तक पठन की 
संस्कृति को प्रोत्साहित करने, हिंदी भाषा 
एवं साहित्य के प्रति रुचि विकसित करने 
तथा ज्ञानार्जन की प्रवृत्ति को बढ़ावा देना 
था।
महाविद्यालय के संस्था प्रमुख डॉ. बी.डी. 
श्रीवास्तव के मार्गदर्शन एवं निर्देशन, 
प्रशासनिक अधिकारी डॉ. वी.पी. वैरागी के 
सक्रिय सहयोग तथा पुस्तकालय प्रभारी एवं 
पुस्तकालय एवं सूचना विज्ञान विभाग की 
विभागाध्यक्ष डॉ. स्वाती सोनी के कुशल नेतृत्व 
में आयोजित इस प्रदर्शनी में हिंदी भाषा एवं 
साहित्य की प्रतिष्ठित, महत्वपूर्ण एवं ज्ञानवर्धक 
पुस्तकों को प्रदर्शित किया गया। पुस्तक 
प्रदर्शनी में हिंदी साहित्य के प्रमुख रचनाकारों 

की कालजयी कृतियों को विशेष रूप से स्थान 
दिया गया। इनमें मुंशी प्रेमचंद, महादेवी वर्मा, 
जयशंकर प्रसाद, रामधारी सिंह ‘दिनकर’ एवं 
हरिवंश राय बच्चन सहित अनेक प्रतिष्ठित 
साहित्यकारों की रचनाएं शामिल रहीं। 
प्रदर्शनी के माध्यम से छात्राओं को हिंदी 
साहित्य की समृद्ध परंपरा, विभिन्न साहित्यिक 
विधाओं तथा महत्वपूर्ण साहित्यकारों के 
योगदान से परिचित कराया गया। आयोजन 
में महाविद्यालय की छात्राओं, प्राध्यापकों, 
सहायक प्राध्यापकों, जनभागीदारी शिक्षकों एवं 
कर्मचारियों ने उत्साहपूर्वक सहभागिता की। 

छात्राओं ने प्रदर्शित पुस्तकों का अवलोकन 
कर अपनी रुचि के अनुसार विभिन्न साहित्यिक 
एवं ज्ञानवर्धक पुस्तकों के संबंध में जानकारी 
प्राप्त की। पुस्तक प्रदर्शनी ने छात्राओं को 
हिंदी साहित्य की विविधता एवं उसकी समृद्ध 
विरासत को समझने का अवसर प्रदान किया। 
इस आयोजन के माध्यम से महाविद्यालय 
में पुस्तक संस्कृति, नियमित पठन-पाठन 
एवं साहित्यिक गतिविधियों को प्रोत्साहित 
करने की दिशा में महत्वपूर्ण पहल की गई। 
पुस्तक प्रदर्शनी एवं पुस्तक मेले का आयोजन 
सफलतापूर्वक संपन्न हुआ।

स्वतंत्र लोकतंत्र । संवाददाता 
इंदौर

भक्तिमय हुआ कुम्हार मोहल्ला, कलश यात्रा 
के साथ श्रीमद्भागवत कथा का शुभारंभ

पहले दिन भक्ति, ज्ञान और वैराग्य का प्रसंग सुनाया

मोटी माता मंदिर के समीप कुम्हार 
मोहल्ले में सोमवार को श्रीमद्भागवत 
महापुराण कथा का भक्तिमय शुभारंभ 
हुआ। कथा से पूर्व मां कालिका माता 
मंदिर में वैदिक मंत्रोच्चार के साथ पूजन 
किया गया। इसके बाद महिलाओं ने 
मंगल कलश धारण कर भव्य कलश 
यात्रा निकाली। यात्रा रणजीत चौक, 
एमजी रोड और मोटी माता चौक होते 
हुए कथा स्थल पहुंची। रास्ते में विभिन्न 
स्थानों पर श्रद्धालुओं, समाजसेवियों और 

राजनीतिक दलों से जुड़े लोगों ने पुष्पवर्षा 
कर यात्रा का स्वागत किया। दीदी विदुषी 
के मंगलानुशासन में कलश स्थापना का 
धार्मिक अनुष्ठान संपन्न हुआ। इस दौरान 
बड़ी संख्या में श्रद्धालुओं ने भगवान 
श्रीकृष्ण का स्मरण करते हुए सुख, शांति 
और समृद्धि की कामना की।
कथा के प्रथम दिन दीदी विदुषी ने भागवत 
महात्म्य, मंगलाचरण तथा भक्ति, ज्ञान और 
वैराग्य के प्रसंग का वर्णन किया। उन्होंने देवर्षि 
नारद और भक्ति महारानी के संवाद के माध्यम 
से भागवत कथा के महत्व को समझाया। 
कथा का आयोजन 28 सितंबर से 4 अक्टूबर 
तक किया जा रहा है।          

स्वतंत्र लोकतंत्र । संवाददाता 
बड़वानी

सड़को ंकी मरम्मत, छात्रावासो ंके निरीक्षण और अवैध होर्डिंग हटाने पर विशष जोर

कलेक्टर शिवम वर्मा की अध्यक्षता में 
कलेक्टर कार्यालय में समय-सीमा के 
पत्रों के निराकरण (टीएल) की समीक्षा 
बैठक आयोजित की गई। बैठक में इंदौर 
विकास प्राधिकरण के मुख्य कार्यपालन 
अधिकारी डॉ. परीक्षित झाडे, जिला 
पंचायत के मुख्य कार्यपालन अधिकारी 
हिमांशु प्रजापति, अपर कलेक्टर 
नवजीवन विजय पवार, अपर आयुक्त 
नगर निगम आकाश सिंह, अपर कलेक्टर 
रिंकेश वैश्य सहित विभिन्न विभागों के 
अधिकारी उपस्थित थे।
बैठक में कलेक्टर शिवम वर्मा ने सीएम 
हेल्पलाइन के तहत दर्ज प्रकरणों के निराकरण 
की विभागवार समीक्षा की। उन्होंने अधिकारियों 

को निर्देश दिए कि सीएम हेल्पलाइन के 
प्रकरणों का गंभीरता और संवेदनशीलता के 
साथ निराकरण सुनिश्चित किया जाए। उन्होंने 
कहा कि नागरिकों की शिकायतों के निराकरण 
में अनावश्यक विलंब नहीं होना चाहिए तथा 
प्रत्येक प्रकरण का गुणवत्तापूर्ण एवं संतुष्टिपूर्ण 

निराकरण सुनिश्चित किया जाए। बैठक में 
कलेक्टर वर्मा ने सीएम हेल्पलाइन के तहत 
दर्ज पांच प्रकरणों के निराकरण की रेंडम 
समीक्षा भी की और संबंधित अधिकारियों से 
प्रकरणों की स्थिति एवं की गई कार्रवाई की 
जानकारी ली। कलेक्टर वर्मा ने कहा कि बारिश 

का दौर लगभग पूर्णता की ओर है, इसलिए 
अब सड़कों की मरम्मत के कार्यों में तेजी लाई 
जाए। संबंधित विभाग एवं नगरीय निकाय यह 
सुनिश्चित करें कि क्षतिग्रस्त सड़कों एवं गड्ढों 
की मरम्मत प्राथमिकता से की जाए। उन्होंने 
सड़क मरम्मत के कार्यों की गुणवत्ता पर भी 
विशेष ध्यान देने के निर्देश दिए। उन्होंने जिले 

में संचालित छात्रावासों का नियमित निरीक्षण 
करने के निर्देश संबंधित अधिकारियों को दिए। 
छात्रावासों में विद्यार्थियों को उपलब्ध कराई 
जा रही सुविधाओं, भोजन, स्वच्छता, सुरक्षा, 
पेयजल सहित अन्य व्यवस्थाओं की जांच 
की जाए तथा कमियां पाए जाने पर तत्काल 
सुधारात्मक कार्रवाई सुनिश्चित की जाए।

स्वतंत्र लोकतंत्र । संवाददाता 
इंदौर

डीजे पर रहेगा प्रतिबंध
कलेक्टर ने बेसमेंट में पार्किंग व्यवस्था की भी समीक्षा करते हुए निर्देश दिए कि जिन भवनों में 
बेसमेंट पार्किंग के लिए निर्धारित है, वहां उसका उपयोग पार्किंग के लिए ही सुनिश्चित कराया 
जाए। बेसमेंट में अनधिकृत रूप से अन्य गतिविधियां संचालित पाए जाने पर नियमानुसार कार्रवाई 
की जाए। बैठक में डीजे पर पूर्ण प्रतिबंध के पालन को सख्ती से सुनिश्चित कराने के निर्देश 
भी दिए गए। कलेक्टर वर्मा ने सभी एसडीएम एवं तहसीलदारों को अपने-अपने क्षेत्रों में प्रभावी 
निगरानी रखने तथा प्रतिबंध का उल्लंघन करने वालों के विरुद्ध नियमानुसार कार्रवाई करने के 
निर्देश दिए। उन्होंने कहा कि ध्वनि प्रदूषण नियंत्रण के संबंध में जारी निर्देशों का कड़ाई से पालन 
कराया जाए।

स्वतंत्र लोकतंत्र । संवाददाता 
बड़वानी

  दैनिक                                                                    स्वतंत्र लोकतंत्र           
नई सोच-नया लोकतंत्र

बरुड़ फाटक चोरीकाडं में एसपी का एक्शन मोड, 
मौके पर पहुंचे और खंगाले वारदात के सुराग

फरियादी से आमने-सामने चर्चा, घटनास्थल का बारीकी से निरीक्षण

बरुड़ फाटक पर हुई चोरी की वारदात 
को लेकर पुलिस ने जांच तेज कर दी है। 
मामले की गंभीरता को देखते हुए पुलिस 
अधीक्षक पद्मविलोचन शुक्ल सोमवार 
को स्वयं घटनास्थल पर पहुंचे। उन्होंने 
वारदात स्थल का बारीकी से निरीक्षण 
करने के साथ फरियादी से सीधे चर्चा कर 
घटना की पूरी जानकारी ली। अधिकारियों 
से जांच की प्रगति की जानकारी लेते हुए 
आरोपियों तक जल्द पहुंचने के लिए 
आवश्यक दिशा-निर्देश दिए।
एसपी के घटनास्थल पर पहुंचने से स्पष्ट 
है कि पुलिस इस मामले को प्राथमिकता से 
लेकर आगे बढ़ रही है। उन्होंने वारदात से जुड़े 
संभावित सुरागों, घटनास्थल की परिस्थितियों 
और उपलब्ध साक्ष्यों पर अधिकारियों से 
चर्चा की। फरियादी को निष्पक्ष जांच और 
त्वरित कार्रवाई का भरोसा भी दिलाया गया। 
पुलिस अधीक्षक ने एसडीओपी, थाना प्रभारी 
और जांच अधिकारी को तकनीकी साक्ष्यों 
का अधिकतम उपयोग करने के निर्देश दिए। 
फिंगरप्रिंट विशेषज्ञों की मदद लेने के साथ 

मुखबिर तंत्र को सक्रिय कर संदिग्धों की 
पहचान और गिरफ्तारी के प्रयास तेज करने 

को कहा गया है। पुलिस अब वारदात से जुड़े 
हर संभावित सुराग को जोड़कर आरोपियों तक 

पहुंचने की कोशिश में जुटी है। 
आवश्यक निर्देश दिए: एसपी ने केवल 
आरोपियों की गिरफ्तारी तक कार्रवाई सीमित 
नहीं रखने, बल्कि चोरी गए सामान की 

शत-प्रतिशत बरामदगी सुनिश्चित करने के 
निर्देश दिए। जांच टीम को आरोपियों की 
पहचान, गिरफ्तारी और मशरूका बरामदगी के 
लिए समन्वित कार्रवाई करने को कहा।    

स्वतंत्र लोकतंत्र । संवाददाता 
बड़वानी

बरुड़ फाटक क्षेत्र में बढ़ेगी रा�त्र निगरानी
घटना के बाद क्षेत्र की सुरक्षा व्यवस्था को लेकर भी पुलिस ने सख्ती बढ़ाने की तैयारी की है। 
एसपी ने बरुड़ फाटक और आसपास के इलाकों में रात्रि गश्त बढ़ाने, संदिग्ध व्यक्तियों की सघन 
चेकिंग करने और संवेदनशील स्थानों पर निगरानी मजबूत करने के निर्देश दिए। निरीक्षण के 
दौरान अतिरिक्त पुलिस अधीक्षक धीरज बब्बर, एसडीओपी महेश सुनैया, थाना प्रभारी ठीकरी 
पुष्पकरण मुवेल सहित पुलिस अधिकारी मौजूद रहे। अधिकारियों को निर्देश दिए गए कि जांच में 
किसी भी संभावित पहलू को नजरअंदाज न किया जाए और मामले का जल्द खुलासा करने के 
लिए उपलब्ध सभी संसाधनों का प्रभावी इस्तेमाल किया जाए।

चेक बाउंस मामले में आरोपी की अपील खारिज 

चेक बाउंस के मामले में न्यायालय ने आरोपी नारायण सोनी की अपील खारिज करते हुए निचली 
अदालत द्वारा सुनाई गई छह माह के कारावास की सजा को बरकरार रखा है। मामले में आरोपी 
को न्यायिक निरोध में लेकर केंद्रीय जेल, बड़वानी भेज दिया गया। प्रकरण के अनुसार बड़वानी 
निवासी सरिता माहेश्वरी को आरोपी नारायण सोनी पिता भैरूलाल सोनी, निवासी बृज विहार 
कॉलोनी, नवलपुरा, बड़वानी द्वारा दिया गया चेक बैंक में प्रस्तुत किए जाने पर अनादरित हो गया 
था। इसके बाद परिवाद न्यायालय में प्रस्तुत किया गया था। मामले की सुनवाई के दौरान न्यायिक 
दंडाधिकारी प्रथम श्रेणी, बड़वनी ने 24 दिसंबर 2025 को निर्णय पारित करते हुए आरोपी को 
परक्राम्य लिखत अधिनियम की धारा 138 के तहत दोषी ठहराया था। न्यायालय ने आरोपी को 
छह माह के कारावास के साथ 1 लाख 30 हजार रुपए प्रतिकर राशि से दंडित किया था। निचली 
अदालत के फैसले के विरुद्ध आरोपी ने द्वितीय अपर सत्र न्यायाधीश, बड़वानी के न्यायालय 
में सीआरए नंबर 14/2026 के माध्यम से अपील प्रस्तुत की। मामले में 28 सितंबर 2026 
को अपीलीय न्यायालय ने निर्णय सुनाते हुए आरोपी की अपील खारिज कर दी तथा विचारण 
न्यायालय द्वारा पारित आदेश की पुष्टि की। निर्णय के बाद आरोपी नारायण सोनी को धारा 138 
परक्राम्य लिखत अधिनियम के तहत दोषसिद्ध करते हुए छह माह के कारावास की सजा भुगतने 
के लिए केंद्रीय जेल, बड़वानी भेज दिया गया। प्रकरण में परिवादी की ओर से अधिवक्ता शाकिर 
शेख एवं मोईन एम. शेख ने पैरवी की।अगर चाहें तो मैं इसी खबर का और ज्यादा दमदार फ्रंट-
पेज एंगल वाला 250 शब्दों का संस्करण भी तैयार कर सकता हूं।

60.8 किलो डोडाचूरा जब्त, 
एक आरोपी हुआ गिरफ्तार 
नारायणगढ़ पुलिस की कार्रवाई, दो वाहन व मोबाइल जब्त 

नारायणगढ़ पुलिस ने अवैध मादक 
पदार्थों की तस्करी के खिलाफ कार्रवाई 
करते हुए 60.8 किलो डोडाचूरा जब्त 
कर एक आरोपी को गिरफ्तार किया है। 
कार्रवाई में दो वाहन और दो मोबाइल 
फोन भी जब्त किए गए हैं। जब्त मशरूके 
की कुल कीमत करीब 30.36 लाख रुपए 
बताई गई है।
पुलिस के अनुसार 28 सितंबर को मुखबिर से 
सूचना मिली थी कि बसना-नारायणगढ़ रोड पर 
विद्युत ग्रिड के पास मादक पदार्थ की तस्करी 
होने वाली है। सूचना पर थाना प्रभारी निरीक्षक 
राजेंद्र कुमार पंवार के नेतृत्व में पुलिस टीम ने 
कार्रवाई करते हुए दिलकुश पिता रामसिंह रावत 
(23), निवासी प्रतापपुरा, थाना भिनाय, जिला 
अजमेर (राजस्थान) को पकड़ा। तलाशी 
में उसके कब्जे से 60.8 किलो डोडाचूरा 
बरामद हुआ। पुलिस ने मौके से स्कॉर्पियो 
क्रमांक RJ14UJ9188 और पिकअप क्रमांक 
RJ36GB1582 जब्त किए। इसके अलावा 
दो एंड्रॉयड मोबाइल फोन भी बरामद किए 
गए। डोडाचूरा की कीमत करीब 1 लाख 21  
हजार, स्कॉर्पियो की 10 लाख तथा पिकअप 

की कीमत करीब 8 लाख रुपए आंकी गई 
है। मामले में मोहनसिंह पिता लादूसिंह रावत, 
निवासी रामगढ़, थाना मसूदा, जिला अजमेर 
(राजस्थान) को फरार आरोपी बनाया गया है। 
नारायणगढ़ पुलिस ने प्रकरण दर्ज कर जांच 
शुरू कर दी है। गिरफ्तार आरोपी से डोडाचूरा 
के स्रोत और तस्करी से जुड़े अन्य लोगों के 
संबंध में पूछताछ की जा रही है।

स्वतंत्र लोकतंत्र । संवाददाता 
मंदसौर

वॉलीबॉल में बड़वाह की शिवी ने चमकाया नाम 

सरपंच दंपती गिरफ्तार
दलौदा। ग्राम पंचायत कार्यालय में आर्थिक 
अपराध प्रकोष्ठ (EOW) उज्जैन की टीम ने 
कार्रवाई करते हुए सरपंच और उनके पति को 
कथित तौर पर 4 हजार रुपए की रिश्वत लेते 
गिरफ्तार किया। कार्रवाई सोमवार को शिकायत 
के सत्यापन के बाद की गई। जानकारी के 
अनुसार शिकायतकर्ता विक्रम सिंह ने लोन की 
NOC जारी करने के एवज में रिश्वत मांगे 
जाने की शिकायत EOW से की थी। शिकायत 
का सत्यापन करने के बाद EOW टीम ने 
योजना बनाकर कार्रवाई की। टीम ने ग्राम 
पंचायत की सरपंच दुर्गा कैथवास और उनके 
पति एवं सरपंच प्रतिनिधि अनिल कैथवास को 
4 हजार रुपए की कथित रिश्वत राशि के साथ 
पकड़ लिया। आगे की कार्रवाई की जा रही है। 
बयान भी लिए जा रहे हैं। 

पात्र गुरुकुल इंटरनेशनल स्कू ल की छात्रा 
का राज्य स्तरीय प्रतियोगिता के लिए चयन 

पात्र गुरुकुल इंटरनेशनल स्कूल, बड़वाह 
की छात्रा शिवी गोयल ने वॉलीबॉल में 
शानदार प्रदर्शन करते हुए विद्यालय और 
बड़वाह का नाम रोशन किया है। 23 
सितंबर 2026 को इंदौर में आयोजित 
संभाग स्तरीय वॉलीबॉल प्रतियोगिता में 
शिवी ने नम्रता परिहार एवं राशि काग 
के साथ खरगोन जिले की टीम का 
प्रतिनिधित्व किया। टीम ने अपने शानदार 
खेल प्रदर्शन के दम पर उपविजेता का 
स्थान हासिल किया।प्रतियोगिता में शिवी 
के खेल कौशल से प्रभावित होकर 
चयनकर्ताओं ने उसका इंदौर संभाग की 
टीम में चयन किया है। अब शिवी 6 से 9 
अक्टूबर 2026 तक विदिशा में आयोजित 
राज्य स्तरीय वॉलीबॉल प्रतियोगिता में 
इंदौर संभाग का प्रतिनिधित्व करेगी।

8 जिलो ंके 96 खिलाड़ियो ंमें 
चयन

संस्था के वॉलीबॉल कोच पीयूष ठाकुर ने बताया 
कि संभाग स्तरीय प्रतियोगिता में इंदौर संभाग के 
आठ जिलों—इंदौर, खंडवा, बुरहानपुर, धार, 
अलीराजपुर, झाबुआ, बड़वानी और खरगोन 
की टीमों ने हिस्सा लिया।प्रतियोगिता में करीब 
96 खिलाड़ियों ने प्रतिभाग किया। इनमें से 
चयनकर्ताओं ने प्रदर्शन के आधार पर 12 
खिलाड़ियों का चयन राज्य स्तरीय प्रतियोगिता 
के लिए किया, जिसमें शिवी गोयल भी शामिल 
हैं। संभाग स्तरीय प्रतियोगिता में पात्र गुरुकुल 
की शिवी गोयल, नम्रता परिहार और राशि काग 
ने खरगोन जिले की टीम के लिए खेलते हुए 
उत्कृष्ट प्रदर्शन किया। टीम ने प्रतियोगिता में 

बेहतर खेल का प्रदर्शन करते हुए उपविजेता 
का स्थान प्राप्त किया।शिवी के प्रदर्शन ने 
चयनकर्ताओं का ध्यान आकर्षित किया और 
उन्हें इंदौर संभाग की टीम में स्थान मिला। राज्य 
स्तरीय वॉलीबॉल प्रतियोगिता का आयोजन 6 
से 9 अक्टूबर 2026 तक विदिशा में होगा। 
शिवी गोयल इस प्रतियोगिता में इंदौर संभाग 
का प्रतिनिधित्व करेगी।विद्यालय प्रबंधन ने कहा 
कि विद्यार्थियों को राज्य एवं राष्ट्रीय स्तर तक 
पहुंचाने के लिए विद्यालय में खेल प्रतिभाओं 
को निरंतर प्रशिक्षण, अवसर और मार्गदर्शन 
प्रदान किया जा रहा है।  विद्यालय प्रबंधन के 
अनुसार खेल केवल पदक जीतने तक सीमित 
नहीं है, बल्कि प्रतियोगिताओं के माध्यम से 
विद्यार्थियों में आत्मविश्वास, अनुशासन, धैर्य, 
टीम भावना और रणनीतिक सोच का विकास 
होता है। विद्यालय में खेल प्रतिभाओं को आगे 
बढ़ाने के लिए गुणवत्तापूर्ण प्रशिक्षण और 
आवश्यक अवसर उपलब्ध कराए जा रहे हैं। 
इस उपलब्धि पर संचालक प्रवीण पारख एवं 
किरण पारख, अकादमिक डायरेक्टर आदित्य 
पारख एवं समीक्षा पारख, प्राचार्य पुरुषोत्तम 
राव येले, उपप्राचार्य योगेन्द्र मंडलोई एवं दीपक 
सक्सेना, पीआरओ क्षितिज दुबे, स्पोर्ट्स 
डिपार्टमेंट हेड अमजद खान तथा वॉलीबॉल 

कोच जयदीप जैन एवं पीयूष ठाकुर सहित 
समस्त पात्र गुरुकुल परिवार ने खिलाड़ियों को 
शुभकामनाएं दीं।

स्वतंत्र लोकतंत्र । संवाददाता 
बड़वाह

भाषण प्रतियोगिता हुई
बड़वानी। उच्च शिक्षा विभाग के निर्देशानुसार 
सेवा संकल्प अभियान 2026 के अंतर्गत 
महाविद्यालय में विकसित भारत 2047 विषय 
पर भाषण प्रतियोगिता आयोजित की गई। 
प्रतियोगिता में विद्यार्थियों ने विकसित भारत 
के निर्माण में युवा शक्ति, शिक्षा, अर्थव्यवस्था 
और राष्ट्र निर्माण की भूमिका पर अपने विचार 
प्रस्तुत किए। महाविद्यालय के प्राचार्य डॉ. 
परवेज मोहम्मद ने कहा कि वर्ष 2047 में 
देश की आजादी के 100 वर्ष पूरे होंगे। उन्होंने 
कहा कि विकसित भारत का लक्ष्य ऐसे सशक्त 
राष्ट्र के निर्माण से जुड़ा है, जहां नागरिकों की 
मूलभूत आवश्यकताओं की पूर्ति के साथ देश 
विभिन्न क्षेत्रों में आत्मनिर्भर और मजबूत बने। 
महाविद्यालय के प्रशासनिक अधिकारी डॉ. 
मंशाराम बघेल ने विकसित भारत के संकल्प 
में युवाओं की भागीदारी और शिक्षा के महत्व 
पर प्रकाश डाला। उन्होंने कहा कि देश की बड़ी 
युवा आबादी विकास की दिशा में महत्वपूर्ण 
भूमिका निभा सकती है।                     



खरगोन, मंगलवार 29 सितंबर 2026 04 संपादकीय
सीएम हेल्पलाइन की 100 दिवस से अधिक लंबित 
शिकायतो ंका प्राथमिकता से निराकरण करें-मीना

कलेक्टर ने समीक्षा बैठक में लंबित प्रकरणो ंको लेकर दिए निर्देश

कलेक्टर राजीव रंजन मीना ने सोमवार 
कलेक्टर सभाकक्ष में समयावधि पत्रों 
की समीक्षा बैठक लेकर विभिन्न विभागों 
की लंबित शिकायतों, योजनाओं एवं 
विभागीय कार्यों की प्रगति की समीक्षा 
की। बैठक में मुख्य कार्यपालन अधिकारी 
जिला पंचायत श्री अखिलेश कुमार जैन, 
अपर कलेक्टर श्री संजीव केशव पाण्डेय 
सहित संबंधित विभागों के अधिकारी 
उपस्थित रहे।
कलेक्टर ने सर्वप्रथम खाद्य विभाग की सीएम 
हेल्पलाइन पर 100 दिवस से अधिक समय 
से लंबित शिकायतों की समीक्षा की। उन्होंने 
नवीन खाद्य पर्ची से संबंधित प्रकरणों में की 
गई कार्यवाही की जानकारी ली। खाद्य विभाग 
की एक लंबित शिकायत के संबंध में जेएसओ 
को नोटिस जारी करने के निर्देश दिए। उन्होंने 
सभी विभागों को 100 दिवस से अधिक 
समय से लंबित सीएम हेल्पलाइन शिकायतों 
का मौके पर जाकर वस्तुस्थिति का परीक्षण 
करने तथा नियमानुसार आवश्यक कार्यवाही 
सुनिश्चित करने के निर्देश दिए। कलेक्टर ने 
कहा कि सीएम हेल्पलाइन में एल-1 स्तर पर 
शिकायत प्राप्त होते ही उसी दिन कार्यवाही 
प्रारंभ की जाए, ताकि शिकायतों का समय-
सीमा में संतुष्टिपूर्वक निराकरण सुनिश्चित हो 
सके। उन्होंने स्वास्थ्य विभाग एवं नगरपालिका 
से संबंधित लंबित शिकायतों की भी समीक्षा की 
तथा अधिकारियों को शिकायतों पर आवश्यक 
एवं प्रभावी कार्यवाही करने के निर्देश दिए। 

मुख्यमंत्री जनविश्वास अभियान के अंतर्गत 
सीएम हेल्पलाइन की विभागवार लंबित 
शिकायतों की समीक्षा करते हुए कलेक्टर ने 
सभी अधिकारियों को शिकायतों का गंभीरता 
एवं संवेदनशीलता के साथ निराकरण 
सुनिश्चित करने के निर्देश दिए। उन्होंने लोक 
सेवा गारंटी अधिनियम के अंतर्गत समय-
सीमा पूर्ण होने वाले प्रकरणों का संतुष्टिपूर्वक 
निराकरण करने के लिए भी अधिकारियों को 
निर्देशित किया।      कलेक्टर ने बताया कि 
‘सेवा संकल्प अभियान’ के अंतर्गत ‘सेवा 
सेतु अभियान-सरकार आपके द्वार’ के 
तहत 3 अक्टूबर को ब्लॉक स्तरीय तथा 4 
अक्टूबर को नगरीय क्षेत्र में शिविर आयोजित 
किए जाएंगे। उन्होंने संबंधित विभागों को 
शिविरों के आयोजन की आवश्यक तैयारियां 
एवं व्यवस्थाएं समय से पूर्ण करने के निर्देश 
दिए। राजस्व विभाग के लंबित प्रकरणों की 
समीक्षा करते हुए उन्होंने कार्य में लापरवाही 
बरतने वाले पटवारियों के विरुद्ध नियमानुसार 
कार्यवाही करने के निर्देश दिए। साथ ही सभी 

ओआईसी को जांचाधीन प्रकरणों में गंभीरता 
को दृष्टिगत रखते हुए आवश्यक कार्यवाही 
सुनिश्चित करने के निर्देश दिए। 
बैठक में आयुष्मान भारत योजना, पीएम 
स्वनिधि, राशन कार्ड, प्रधानमंत्री विश्वकर्मा 
योजना, प्रधानमंत्री किसान सम्मान निधि, 
मुख्यमंत्री किसान सम्मान निधि, कृषि किसान 
क्रेडिट कार्ड तथा मत्स्य किसान क्रेडिट कार्ड 
सहित विभिन्न योजनाओं की प्रगति की समीक्षा 
की गई। कलेक्टर ने संबंधित अधिकारियों 
को पात्र हितग्राहियों को योजनाओं का लाभ 
दिलाने तथा प्रगति में आवश्यक सुधार लाने 
के निर्देश दिए। उन्होंने ‘सेवा मेरा योगदान’ के 
अंतर्गत प्रस्तावित गतिविधियों के संबंध में भी 
आवश्यक तैयारियां सुनिश्चित करने को कहा। 
कलेक्टर ने 4 अक्टूबर को डही में मुख्यमंत्री 
डॉ. मोहन यादव के प्रस्तावित डही उद्वहन 
सिंचाई परियोजना के लोकार्पण कार्यक्रम 
के दृष्टिगत संबंधित विभागों को आवश्यक 
व्यवस्थाएं सुनिश्चित करने के निर्देश दिए। इस 
दौरान अधिकारी मौजूद थे।                    

स्वतंत्र लोकतंत्र । संवाददाता 
धार

संपादकीय....
अमर शहीद भगत सिहं

भारतीय स्वाधीनता संग्राम के इतिहास में अमर शहीद भगत सिंह का नाम एक ऐसे देदीप्यमान सूर्य 
के समान है, जिसकी वैचारिक आभा और अदम्य साहस ने ब्रिटिश हुकूमत की नींव हिलाकर रख 
दी थी। भगत सिंह महज एक क्रांतिकारी या जलती हुई मशाल भर नहीं थे; वे एक प्रखर विचारक, 
दूरदर्शी अध्येता और देशभक्ति की उस अविरल धारा के प्रतीक थे, जिसने भारतवर्ष के युवाओं 
को गुलामी की नींद से जगाकर आजादी के महायज्ञ में समर्पित होने की प्रेरणा दी। मात्र 23 वर्ष 
की अल्पावस्था में देश के लिए हंसते-हंसते फांसी के फंदे को गले लगा लेने वाले इस महान 
सपूत के विचार और उनकी शहादत आज भी हर भारतीय के हृदय में देशभक्ति, स्वाभिमान 
और त्याग का अनूठा जज्बा पैदा करती है। भगत सिंह का जन्म 28 सितंबर 1907 को पंजाब 
के लायलपुर जिले के बंगा गांव (जो अब पाकिस्तान में है) में हुआ था। देशभक्ति उन्हें विरासत 
में मिली थी। उनके पिता सरदार किशन सिंह और चाचा सरदार अजीत सिंह तथा स्वर्ण सिंह 
स्वयं स्वतंत्रता संग्राम के महान सेनानी थे, जो देश सेवा के कारण बार-बार जेल जाते रहते थे। 
बचपन की एक प्रसिद्ध घटना है जब बालक भगत सिंह अपने पिता के साथ खेत में गए और 
पूछा कि "हम खेत में बंदूकें क्यों नहीं बोते ताकि बहुत सारी बंदूकें उग आएं और अंग्रेजों को देश 
से भगाया जा सके?" यह घटना दर्शाती है कि विदेशी हुकूमत से देश को मुक्त कराने का संकल्प 
उनके बाल-मन में गहराई से घर कर चुका था। 13 अप्रैल 1919 को घटे नृशंस 'जलियांवाला 
बाग हत्याकांड' ने उनके जीवन का रुख हमेशा के लिए बदल दिया। उस समय वे बेहद छोटे 
थे, लेकिन समाचार सुनते ही वे घटनास्थल अमृतसर पहुंचे। शहीदों के खून से सनी मिट्टी को 
एक कांच की शीशी में भरकर घर ले आए और उस पावन माटी को साक्षी मानकर कसम खाई 
कि वे अपने देश को अंग्रेजों की दासता से आजाद कराकर ही विश्राम लेंगे। अधिकांश लोग 
भगत सिंह को केवल एक बंदूक और बम उठाने वाले उग्र क्रांतिकारी के रूप में देखते हैं, जबकि 
वास्तविकता इससे कहीं अधिक व्यापक और गंभीर है। भगत सिंह एक अद्भुत पाठक और लेखक 
थे। जेल प्रवास के दौरान और उससे पहले भी उन्होंने कार्ल मार्क्स, लेनिन, बाकुनिन और दुनिया 
भर के महान विचारकों के साहित्य का गहन अध्ययन किया। भगत सिंह का स्पष्ट मानना था कि 
"क्रान्ति की तलवार में धार विचारों के पत्थर पर घिसने से ही आती है।" वे जानते थे कि बिना 
ठोस विचारधारा के केवल हिंसा से कोई स्थायी परिवर्तन नहीं आ सकता। 8 अप्रैल 1929 को 
बटुकेश्वर दत्त के साथ दिल्ली स्थित 'सेंट्रल असेंबली' में बम फेंकने की ऐतिहासिक घटना 
किसी की हत्या करने के उद्देश्य से नहीं की गई थी। उस बम के साथ फेंके गए पर्चों पर स्पष्ट 
लिखा था— "बधिर (बहरे) कानों को सुनाने के लिए धमाके की आवश्यकता होती है।" उनका 
उद्देश्य ब्रिटिश सरकार द्वारा पारित किए जा रहे जनविरोधी नीतियों (ट्रेड डिस्प्यूट्स बिल और 
पब्लिक सेफ्टी बिल) के खिलाफ भारत की आवाज बुलंद करना था। इसी असेंबली में उन्होंने 
'इंकलाब जिंदाबाद' का नारा बुलंद किया, जो आगे चलकर संपूर्ण भारतीय स्वतंत्रता संग्राम का 
मुख्य रणघोष और युवाओं का प्रेरणास्त्रोत बन गया।  भगत सिंह के लिए 'आजादी' का अर्थ 
केवल गोरे अंग्रेजों को भारत से खदेड़ना नहीं था। वे एक ऐसे समाज की स्थापना करना चाहते 
थे जहाँ मनुष्य द्वारा मनुष्य का शोषण पूरी तरह समाप्त हो जाए। वे जानते थे कि यदि केवल सत्ता 
का हस्तांतरण अंग्रेजों से भारतीय पूंजीपतियों के हाथों में हो गया, तो आम जनता, किसान और 
मजदूरों की स्थिति में कोई बड़ा बदलाव नहीं आएगा।              

पाला बाजार में गंूजी प्लास्टिक मकु्त बड़वानी की अपील  
नागरिको ंको बाटंी कपड़े की थलैिया,ं दिलाई शपथ

 

शहर को प्लास्टिक मुक्त बनाने की दिशा 
में नगर पालिका परिषद ने जनभागीदारी 
के साथ अभियान शुरू किया है। स्वच्छता 
ही सेवा एवं सेवा संकल्प अभियान के 
तहत सोमवार को शहर के व्यस्त पाला 
बाजार क्षेत्र में जनजागरूकता कार्यक्रम 
आयोजित किया गया। इस दौरान 
नागरिकों को कपड़े की थैलियां वितरित 
कर पॉलीथिन और सिंगल यूज प्लास्टिक 
का उपयोग छोड़ने का संदेश दिया गया।
कार्यक्रम में नगर पालिका अध्यक्ष अश्विनी 
चौहान, कलेक्टर जयति सिंह, उपाध्यक्ष, 
पार्षद, एल्डरमैन, जनप्रतिनिधि और नगर 
पालिका के अधिकारी-कर्मचारी मौजूद रहे। 
अतिथियों ने बाजार में नागरिकों को स्वयं 
कपड़े की थैलियां वितरित कीं और दैनिक 
खरीदारी में इनका उपयोग करने के लिए प्रेरित 
किया। जागरूकता कार्यक्रम के दौरान नागरिकों 
को बताया गया कि सिंगल यूज प्लास्टिक का 

बढ़ता उपयोग पर्यावरण के साथ जल स्रोतों 
और मानव स्वास्थ्य के लिए भी नुकसानदायक 
है। लोगों से अपने आसपास स्वच्छता बनाए 
रखने और प्लास्टिक कचरे को खुले में नहीं 
फेंकने की अपील की गई। इस दौरान नागरिकों 
को स्वच्छता की शपथ भी दिलाई गई। नगर 
पालिका ने नागरिकों से अपील की कि बाजार 
जाते समय घर से कपड़े की थैली लेकर 

निकलें और पॉलीथिन का उपयोग पूरी तरह बंद 
करने की दिशा में कदम बढ़ाएं। अधिकारियों 
ने कहा कि शहर को प्लास्टिक मुक्त बनाने 
का अभियान तभी सफल होगा, जब नागरिक 
इसमें सक्रिय भागीदारी निभाएंगे। नगर पालिका 
ने स्वच्छ, सुंदर और स्वस्थ बड़वानी के लिए 
सिंगल यूज प्लास्टिक का बहिष्कार करने का 
आह्वान किया।

अवैध लकड़ी से भरा पिकअप वाहन जब्त

वन मंडलाधिकारी धार विजयानंथम 
टी.आर. के मार्गदर्शन में वन विभाग द्वारा 
अवैध वनोपज के परिवहन के विरुद्ध 
कार्यवाही करते हुए अवैध लकड़ी से भरा 
एक पिकअप वाहन जब्त किया गया है।     
परिक्षेत्र अधिकारी धामनोद पंकज चौधरी, 
प्रशिक्षु (भा.व.से.) को शनिवार को मुखबिर से 
अवैध लकड़ी के परिवहन की सूचना प्राप्त हुई। 
सूचना के आधार पर वन स्टाफ को तत्काल 
मौके पर भेजा गया। ग्राम दुधी में कोल्ड स्टोर 
तौल कांटे के पास सफेद तिरपाल से ढका 
एक महेन्द्रा पिकअप वाहन खड़ा मिला। वन 

स्टाफ द्वारा वाहन क्रमांक MP09 GJ 2644 
की जांच की गई। जांच के दौरान वाहन में 
लसौड़ा प्रजाति की लकड़ी पाई गई। वाहन 
चालक से उक्त लकड़ी के परिवहन से संबंधित 
वैध दस्तावेज प्रस्तुत करने के लिए कहा गया, 
लेकिन उसके द्वारा कोई वैध दस्तावेज प्रस्तुत 
नहीं किया गया। इसके अलावा वन विभाग द्वारा 
वाहन एवं उसमें परिवहन की जा रही वनोपज 
को अपनी अभिरक्षा में लेकर वन अपराध 
प्रकरण दर्ज किया गया। जब्त वनोपज की मात्रा 
3 घन मीटर है। उक्त कार्यवाही में धामनोद वन 
परिक्षेत्र के वन स्टाफ का महत्वपूर्ण योगदान 
रहा। वन विभाग द्वारा अवैध वनोपज के 
परिवहन एवं कटाई के विरुद्ध कार्यवाही निरंतर 
जारी रहेगी।

स्वतंत्र लोकतंत्र । संवाददाता 
बड़वानी

सेवा संकल्प अभियान कहानी बदलाव की संरक्षित खेती से बदली किस्मत
कृषि उद्यमी 4 हजार वर्गमीटर के पॉलीहाउस से शुरू हुआ सफर

मनावर तहसील के ग्राम सिंघाना निवासी 
अनिल मुकाती ने पारंपरिक खेती से 
आगे बढ़कर आधुनिक उद्यानिकी और 
संरक्षित खेती को अपनाते हुए अपनी 
अलग पहचान बनाई है। वर्ष 2017 में 
4 हजार वर्गमीटर क्षेत्र में पॉलीहाउस से 
शुरू हुआ उनका सफर आज लगभग 16 
हजार वर्गमीटर क्षेत्र में शेड नेट हाउस एवं 
पॉलीहाउस तक पहुंच चुका है। 
कभी खीरे की फसल से लगभग 9 लाख रुपये 
का शुद्ध मुनाफा कमाने वाले मुकाती आज 
प्रतिवर्ष लगभग 2 करोड़ सब्जी पौध तैयार कर 
उनकी बिक्री कर रहे हैं। इससे उनका वार्षिक 
टर्नओवर लगभग 2.5 से 3 करोड़ रुपये तथा 

शुद्ध मुनाफा लगभग 25 से 30 लाख रुपये 
तक पहुंच गया है। पॉलीहाउस से शुरू हुआ 
बदलाव का सफर अनिल मुकाती हमेशा से 
खेती में नई तकनीकों को अपनाकर उत्पादन 
और आय बढ़ाने के इच्छुक रहे। इसी सोच 
के साथ उन्होंने उद्यानिकी विभाग के मार्गदर्शन 
एवं सहयोग से संरक्षित खेती को अपनाने का 
निर्णय लिया। वर्ष 2017 में MIDH योजना 
के अंतर्गत उन्होंने 4 हजार वर्गमीटर क्षेत्र में 
पॉलीहाउस का निर्माण कराया। परियोजना के 
लिए उन्हें उद्यानिकी विभाग की ओर से 16 
लाख 88 हजार रुपये का अनुदान प्राप्त हुआ।      
विभाग से मिले तकनीकी मार्गदर्शन और 
योजना के सहयोग से मुकाती ने पॉलीहाउस 
में वैज्ञानिक पद्धति से खेती की शुरुआत की। 
यह निर्णय आगे चलकर उनके लिए आर्थिक 

बदलाव की मजबूत नींव साबित हुआ। खीरे की फसल ने बढ़ाया आत्मविश्वास पॉलीहाउस में मुकाती ने प्रारंभिक वर्ष में खीरे की फसल लगाई। 
संरक्षित वातावरण में फसल का बेहतर प्रबंधन करते हुए उन्हें लगभग 70 टन खीरे का उत्पादन प्राप्त हुआ। 9 लाख रुपये का मुनाफा हुआ।

स्वतंत्र लोकतंत्र । संवाददाता 
धार

धीरे-धीरे सब्जी पौध की मांग बढ़ी और 
मुकाती ने गुणवत्तापूर्ण पौध उत्पादन को अपने 
व्यवसाय का मुख्य आधार बना लिया। नर्सरी 
प्रबंधन, पौध उत्पादन, सिंचाई, पोषण प्रबंधन 
और पौधों की देखभाल की तकनीकों में निरंतर 
सुधार करते हुए उन्होंने इस कार्य को व्यवस्थित 
व्यवसाय का रूप दिया।4 हजार से 16 हजार 
वर्गमीटर तक पहुंचा कारोबारशुरुआत में 4 
हजार वर्गमीटर क्षेत्र में स्थापित पॉलीहाउस 
से शुरू हुई गतिविधि आज लगभग 16 हजार 
वर्गमीटर क्षेत्र में शेड नेट हाउस एवं पॉलीहाउस 
संरचनाओं तक पहुंच गई है। इन संरक्षित 
संरचनाओं में विभिन्न प्रकार की सब्जियों की 
गुणवत्तापूर्ण पौध तैयार की जाती है।  

स्वतंत्र लोकतंत्र । संवाददाता 
धार

कलेक्टर की साप्ताहिक समीक्षा बैठक में अधिकारियो ंको निर्देश

 अपात्र हितग्राहियो ंकी पहचान करें, छूटे हुये पात्र हितग्राहियो ंका पंजीयन कराये

कलेक्टर ऋषव गुप्ता ने सोमवार को 
कलेक्ट्रेट सभाकक्ष में आयोजित 
साप्ताहिक समीक्षा बैठक में निर्माण कार्य 
का समय सीमा में पूर्ण करने के निर्देश 
दिए। कलेक्टर गुप्ता ने बैठक में कहा 
कि पीएम राहत योजना के तहत चिन्हित 
अस्पतालों में इलाज किया जावे। 
बैठक में कलेक्टर गुप्ता ने कहा कि ‘‘पी.एम 
किसान अभियान‘‘ 2 से 30 अक्टूबर तक 
चलाया जायेगा। इसमें अपात्र हितग्राहियों की 
पहचान करें, छूटे हुये पात्र हितग्राहियों का 
पंजीयन कराये, स्वपंजीयन आवेदनों का 
निराकरण करना ई-केवॉयसी एवं आधार बैंक 
खाता लिंकिंग/पोस्ट आफिस के माध्यम से 
खाता खोला खुलवाएं। बैठक में कलेक्टर श्री 

गुप्ता ने मुख्यमंत्री डॉ. मोहन यादव के खण्डवा 
जिले के प्रस्तावित कार्यक्रम को लेकर भी चर्चा 
की। बैठक में कलेक्टर गुप्ता ने ग्रामीण विकास 

विभाग के निर्माण कार्यों की प्रगति की भी 
समीक्षा की, तथा शेष निर्माण कार्यों को शीघ्रता 
से पूर्ण करने के निर्देश दिए। उन्होंने राजस्व 

विभाग के अधिकारियों को खरीफ गिरदावरी 
का कार्य सीमा में पूर्ण करने के लिए भी कहा। 
उन्होंने उपस्थित अधिकारियों को निर्देश दिए 
की जिले में संचालित छात्रावासों के निरीक्षण 
के लिए जिन अधिकारियों की ड्यूटी लगी है वे 
छात्रावासों का निरीक्षण कर निरीक्षण प्रतिवेदन 

एवं निरीक्षण के फोटो परख ऐप पर अपलोड 
करें। बैठक में अपर कलेक्टर श्रद्धा शुक्ला, 
जिला पंचायत के मुख्य कार्यपालन अधिकारी 
ऐश्वर्या वर्मा, अपर कलेक्टर क्षितिज शर्मा, 
पुनासा के एसडीएम पंकज वर्मा सहित अन्य 
मौजूद थे।

स्वतंत्र लोकतंत्र । संवाददाता 
खंडवा

पिटोल कन्या शिक्षा परिसर के समीप फुट 
ओवर ब्रिज का प्रस्ताव तैयार करने के निर्देश

कलेक्टर की अध्यक्षता में जिला सड़क सुरक्षा समिति की बठैक आयोजित

कलेक्टर डॉ. योगेश तुकाराम भरसट की 
अध्यक्षता में जिला सड़क सुरक्षा समिति 
की बैठक आयोजित की गई। बैठक 
में सड़क सुरक्षा, यातायात व्यवस्था, 
दुर्घटनाओं की रोकथाम, पार्किंग 
व्यवस्था सहित विभिन्न बिंदुओं की 
विस्तार से समीक्षा की गई। इस दौरान 
पुलिस अधीक्षक श्री देवेन्द्र पाटीदार 
उपस्थित रहे।
बैठक के प्रारंभ में पूर्व बैठक में दिए गए 
निर्देशों के पालन प्रतिवेदन की समीक्षा की 
गई। अधिकांश निर्देशित कार्य पूर्ण पाए जाने 
पर कलेक्टर डॉ. भरसट ने संबंधित विभागों 
के कार्य की प्रशंसा करते हुए शेष कार्यों को 
भी प्राथमिकता से पूर्ण करने के निर्देश दिए। 
कलेक्टर डॉ. भरसट ने कन्या शिक्षा परिसर 
पिटोल की छात्राओं के सुरक्षित आवागमन को 
दृष्टिगत रखते हुए फुट ओवर ब्रिज के निर्माण 
के लिए प्रस्ताव तैयार करने हेतु भारतीय 
राष्ट्रीय राजमार्ग प्राधिकरण (NHAI) को 
निर्देशित किया। साथ ही 8-लेन एक्सप्रेस-वे 
पर आवश्यकता वाले स्थानों पर फुट ओवर 
ब्रिज की संभावनाओं का सर्वे कर उपयुक्त 

स्थान चिन्हांकित करने के निर्देश एसडीएम 
थांदला को दिए।
झाबआु नगर में बढ़ाए जाएंगे 

पार्किंग स्थल
झाबुआ नगर की यातायात व्यवस्था को अधिक 
सुव्यवस्थित बनाने के लिए कलेक्टर ने नवीन 
पार्किंग स्थलों के चिन्हांकन के निर्देश दिए। 
उन्होंने अव्यवस्थित रूप से खड़े वाहनों के 
कारण यातायात बाधित होने की स्थिति में 
कार्रवाई सुनिश्चित करने के लिए टोइंग वाहन 
की व्यवस्था करने के निर्देश भी दिए। बैठक 
में अवगत कराया गया कि जिले में सड़क 
दुर्घटनाओं में होने वाली मृत्यु में गत वर्ष की 
तुलना में 1.50 प्रतिशत की कमी दर्ज की गई 

है। कलेक्टर ने दुर्घटनाओं में और कमी लाने 
के लिए यातायात नियमों का प्रभावी पालन 
सुनिश्चित करने, चालानी कार्रवाई बढ़ाने 
तथा दोपहिया वाहन चालकों को हेलमेट के 
उपयोग के प्रति निरंतर जागरूक करने के 
निर्देश दिए। बैठक में झाबुआ पुलिस द्वारा 
संचालित “ऑपरेशन मर्यादा” की भी समीक्षा 
की गई। पुलिस द्वारा बाइकर्स एवं अन्य स्टंट 
करने वालों के विरुद्ध अभियान के तहत 700 
से अधिक कार्रवाई किए जाने की जानकारी 
दी गई। पुलिस अधीक्षक देवेंद्र पाटीदार ने 
बताया कि बाइक स्टंट अथवा इस प्रकार की 
अन्य गतिविधियों की सूचना आम नागरिक 
व्हाट्सएप नंबर 7701053330 के माध्यम से 
पुलिस को दे सकते हैं।

स्वतंत्र लोकतंत्र । संवाददाता 
धार

सेवा संकल्प अभियान डिगावंमाली में 
आगंन मिलन सेवा कार्यक्रम संपन्न

लाडली लक्ष्‍मी बालिकाओ ंको बचत पत्र बाटें

सेवा संकल्‍प अभियान अंतर्गत जनपद 
पंचायत मंदसौर की ग्राम पंचायत 
डिगांवमाली में एक भव्य और गरिमामय 
कार्यक्रम का आयोजन किया गया। इस 
विशेष अभियान के तहत 'आंगन मिलन 
सेवा' और 'पोषण आहार किट वितरण' 
कार्यक्रम सफलतापूर्वक संपन्न हुआ, 
जिसमें समाज के अंतिम छोर पर खड़े 
परिवारों तक खुशियों की सौगात पहुंचाई 
गई। कार्यक्रम के मुख्य अतिथि जनपद 
पंचायत अध्यक्ष बसंत शर्मा थे। 
शासन की 'लाडली लक्ष्मी योजना' के अंतर्गत 
चयनित बालिकाओं को राष्ट्रीय बचत प्रमाण 
पत्र वितरित किए गए। प्रमाण पत्र पाकर 

लाडली लक्ष्मियों और उनके अभिभावकों के 
चेहरे खुशी से खिल उठे। इसके साथ ही, मातृ 
एवं शिशु स्वास्थ्य को सर्वोच्च प्राथमिकता देते 
हुए गर्भवती महिलाओं को विशेष पोषण आहार 
किट प्रदान किए गए। इस किट का उद्देश्य 
गर्भावस्था के दौरान महिलाओं को आवश्यक 
पोषण सुनिश्चित करना है, ताकि आने वाली 
पीढ़ी स्वस्थ और सशक्त जन्म ले सके। 
कार्यक्रम में उपस्थित मुख्य अतिथि और वरिष्ठ 
अधिकारियों ने दीप प्रज्वलित कर कार्यक्रम 
की शुरुआत की। उन्होंने अपने संबोधन में 
कहा, "यह अभियान समाज के प्रति हमारी 
जिम्मेदारी और सेवा का संकल्प है। लाडली 
लक्ष्मी योजना बेटियों को आत्मनिर्भर बनाने का 
सशक्त माध्यम है, और आज का यह पोषण 
वितरण कार्यक्रम सुपोषित भारत की दिशा में 
एक बड़ा कदम है।"

उप निर्वाचन हेतु मतदान दलो ंको सामग्री 
वितरित कर मतदान कें द्रों  के लिए किया रवाना

कलेक्टर व एसपी की उपस्थिति में हुआ सामग्री वितरण

पंचायत उप-निर्वाचन (पूर्वार्द्ध) 2026 
के अंतर्गत जिला पंचायत वार्ड क्रमांक 
06, जनपद पंचायत राणापुर एवं ग्राम 
पंचायत पलासडोर, जनपद पंचायत 
थांदला के सरपंच पद के लिए 29 
सितम्बर को होने वाले मतदान को लेकर 
सभी आवश्यक तैयारियां पूर्ण कर ली गई 
हैं। मतदान प्रक्रिया के सुचारू संचालन के 
लिए मतदान दलों को निर्वाचन सामग्री 
का वितरण सांदीपनि विद्यालय राणापुर 
से किया गया।
कलेक्टर एवं जिला निर्वाचन अधिकारी डॉ. 
योगेश तुकाराम भरसट एवं पुलिस अधीक्षक 
देवेंद्र पाटीदार की उपस्थिति में कुल 102 
मतदान दलों तथा 11 रिजर्व मतदान दलों को 
आवश्यक निर्वाचन सामग्री का सुव्यवस्थित 
रूप से वितरण किया गया। सामग्री प्राप्त 
करने के उपरांत मतदान दल निर्धारित मतदान 
केंद्रों के लिए रवाना हुए। कलेक्टर एवं जिला 
निर्वाचन अधिकारी डॉ. भरसट ने मतदान 

दलों को निर्वाचन आयोग के दिशा-निर्देशों का 
अक्षरशः पालन करते हुए स्वतंत्र, निष्पक्ष एवं 
शांतिपूर्ण मतदान सुनिश्चित करने के निर्देश 
दिए। उन्होंने कहा कि मतदान प्रक्रिया से जुड़े 
सभी अधिकारी-कर्मचारी अपने दायित्वों का 
गंभीरता एवं सतर्कता के साथ निर्वहन करें तथा 
मतदान केंद्रों पर मतदाताओं के लिए आवश्यक 
मूलभूत सुविधाएं सुनिश्चित रहें। पुलिस 
अधीक्षक पाटीदार ने मतदान के दौरान कानून 

एवं सुरक्षा व्यवस्था को लेकर आवश्यक 
दिशा-निर्देश दिए। उन्होंने संवेदनशील क्षेत्रों 
में विशेष सतर्कता बरतने तथा मतदान केंद्रों 
पर सुरक्षा व्यवस्था सुनिश्चित करने के निर्देश 
दिए। सामग्री वितरण स्थल पर मतदान दलों 
को मतदान सामग्री उपलब्ध कराने के लिए 
आवश्यक काउंटर एवं अन्य व्यवस्थाएं की 
गईं, जिससे सामग्री वितरण की संपूर्ण प्रक्रिया 
व्यवस्थित एवं सुचारू रूप से संपन्न हुई।

स्वतंत्र लोकतंत्र । संवाददाता 
धार

रोटरी क्लब ऑफ भोपाल ने किया 
पाचँ उत्कृष्ट  शिक्षिकाओ ंका सम्मान 

रोटरी क्लब ऑफ भोपाल द्वारा रोटरी 
सेवा भवन में शिक्षक सम्मान समारोह 
का आयोजन गरिमापूर्ण एवं आत्मीय 
वातावरण में किया गया। समारोह में शिक्षा 
के क्षेत्र में अपने समर्पण, कार्यकुशलता 
और उत्कृष्ट योगदान के लिए पाँच 
शिक्षिकाओं को सम्मानित किया गया।
सम्मानित शिक्षिकाओं में दीप्ति शर्मा, प्रतिमा 
वर्मा, रख्शाँ सिद्दीकी, मंजु जैन एवं मिनी शर्मा 
शामिल रहीं। सभी शिक्षिकाओं का प्रमाण-
पत्र एवं स्मृति-चिह्न प्रदान कर तथा पुष्पों से 
स्वागत एवं सम्मान किया गया। इस अवसर 
पर सम्मानित शिक्षिकाओं के परिवारजन तथा 

रोटरी क्लब ऑफ भोपाल के सदस्य उपस्थित 
रहे। शिक्षिकाओं ने अपने दीर्घ शिक्षण अनुभव 
साझा करते हुए विद्यार्थियों के साथ अपने 
अनुभवों और शिक्षण यात्रा की प्रेरक बातें 
बताईं। 
कार्यक्रम में यह विचार व्यक्त किया गया कि 
शिक्षक केवल ज्ञान प्रदान करने का कार्य नहीं 
करते, बल्कि वे विद्यार्थियों के व्यक्तित्व, 
संस्कार और भविष्य के निर्माण में महत्वपूर्ण 
भूमिका निभाते हैं। समाज और राष्ट्र के निर्माण 
में शिक्षकों के योगदान को सदैव सम्मान और 
कृतज्ञता के साथ स्मरण किया जाना चाहिए। 
समारोह सौहार्दपूर्ण वातावरण में संपन्न हुआ। 
रोटरी क्लब ऑफ भोपाल ने सभी सम्मानित 
शिक्षिकाओं, उनके परिवारजनों एवं उपस्थित 
रोटेरियन्स के प्रति आभार व्यक्त किया।

सभी बच्चों  को िखलाएं गोली
उन्होंने सीएम हेल्पलाइन के प्रकरणों का संतुष्ट बन करवाई जाने के निर्देश दिए। कलेक्टर गुप्ता 
ने लोक निर्माण एवं प्रधानमंत्री ग्राम सड़क योजना के अधिकारियों को स्वीकृत सड़कों के निर्माण 
कार्य निर्धारित समय में पूर्ण करने के निर्देश दिए। उन्होंने अन्य विभागों में संचालित निर्माण 
कार्यों की भी समीक्षा की तथा संबंधित अधिकारियों को कार्यों की गुणवत्ता सुनिश्चित करते हुए 
उन्हें समय पर पूर्ण कराने के लिए कहा। इसके अलावा बैठक में उन्होंने शिक्षा विभाग, महिला 
बाल विकास विभाग एवं आदिम जाति कल्याण विभाग को निर्देश दिये कि ‘‘राष्ट्रीय कृमि मुक्ति 
दिवस‘‘ के अवसर पर 1 से 2 वर्ष तक के बच्चों को एल्बेंडाजोल की आधी गोली और 2 से 
19 वर्ष के बच्चों को एक गोली खिलवाना सुनिश्चित करें। कोई भी बच्चा छुटे नहीं इसका विषेश 
ध्यान रखा जाये शतप्रतिशत बच्चों को गोली का सेवन आंगनवाड़ी, स्कूल एवं हॉस्टलों के बच्चों 
को खिलाई जाये।

स्वतंत्र लोकतंत्र । संवाददाता 
मंदसौर

स्वतंत्र लोकतंत्र । अनोखेलाल द्विवेदी 
भोपाल



खरगोन, मंगलवार 29 सितंबर 2026 06 खंडवा आसपास
 खरगोन पुलिस का नशे पर सबसे बड़ा प्रहार, डर्ोन से की सर्चिंग

अवैध मादक पदार्थ की खेती के खिलाफ 
खरगोन पुलिस ने अब तक की सबसे बड़ी 
कार्रवाई की है। थाना चैनपुर की चौकी 
हेलापडावा क्षेत्र में पुलिस ने ऑपरेशन 
"प्रहार" के तहत 2 अलग-अलग जगहों 
पर दबिश देकर करीब 3 करोड़ रुपये 
कीमत के 60 क्विंटल गांजे के 15,191 
पौधे जप्त किए हैं।

नो नेटवर्क  जोन में डर्ोन से 
सर्चिंग

पुलिस को मुखबिर से सूचना मिली थी कि 
ग्राम जामली के दंगलिया, मधू, सुखलाल और 

ग्राम गुवाडा ठाटा फलिया के जागीर ने अपने 
खेतों में गांजे की खेती कर रखी है। सूचना 
पर एसडीओपी भीकनगांव केतन अडलक 
और डीएसपी कैलाश चौहान के नेतृत्व में 
चैनपुर, भीकनगांव, बिस्टान, गोगावां और 
पुलिस लाइन की संयुक्त टीम बनाई गई। 
शेडो एरिया (नो मोबाइल नेटवर्क जोन) होने 
से पुलिस को नदी, पहाड़ और दुर्गम रास्तों से 
होते हुए खेतों तक पहुंचना पड़ा। ड्रोन की मदद 
से खेतों की सर्चिंग की गई। पौधों को उखाड़ने 
में जवानों को घंटों कड़ी मशक्कत करनी पड़ी। 

दो अलग-अलग कार्रवाई -
ग्राम जामली में आरोपी दंगलिया पिता भुवान, 
मधू पिता दंगलिया और सुखलाल पिता केरिया 
के खेत से 9,391 पौधे वजनी 3,765 किलो 

कीमत 1.88 करोड़ रुपये जब्त किए। तो वहीं ग्राम गुवाडा ठाटा फलिया में आरोपी जागीर पिता बुटसिंह के खेत से 5,800 पौधे वजनी 2,209 
किलो कीमत 1.10 करोड़ रुपये जब्त किए।

स्वतंत्र लोकतंत्र । संवाददाता 
खरगोन

कार्रवाई में इनका रहा सहयोग
एसपी ने बताया कि इस तरह की कार्रवाई आगे 
भी जारी रहेगी। ताकि अवैध गतिविधियों पर 
रोक लगे। इस कार्रवाई में थाना प्रभारी चैनपुर 
गणपत कनेल, उनि अमित पवार, रमेश चंद्र 
गहलोद, मुकेश कुमरावत, हेलापडावा चौकी 
प्रभारी नंदकिशोर राय, थाना प्रभारी भीकनगांव 
बलरामसिंह राठौर, राजेन्द्र अवस्या, मोहर 
सिंह बघेल, थाना प्रभारी बिस्टान गुलाब सिंह 
रावत, थाना प्रभारी गोगावां दीपक यादव, 
भोजराज परमार, पुलिस लाइन से निरीक्षक 
प्रमोद कश्यप, गहलोद सेमलिया सहित 50 से 
अधिक पुलिसकर्मियों का विशेष योगदान रहा।

स्वच्छ दूध उत्पादन से बढ़ेगी कमाई: 50 
किसानो ंने सीखे उन्नत पशुपालन के गुण 

 डेयरी व्यवसाय में सुधार और आय बढ़ाने के मुख्य बिदंओु ंसे अवगत कराया         

राष्ट्रीय दुग्ध विकास कार्यक्रम के तहत 
इंदौर सहकारी दुग्ध संघ मर्यादित इंदौर 
द्वारा जिला संघ खरगोन के माध्यम से 
शनिवार को बड़वाह दूध शीत केंद्र पर 
दुग्ध प्रदायक किसानों के लिए एक 
दिवसीय प्रशिक्षण शिविर का आयोजन 
किया गया। "स्वच्छ दूध उत्पादन" विषय 
पर केंद्रित इस प्रशिक्षण में क्षेत्र के लगभग 
50 दुग्ध उत्पादक किसानों ने भाग लिया 
और पशुपालन को अधिक लाभदायक 
बनाने के गुर सीखे।
​प्रशिक्षण कार्यक्रम के दौरान विषय विशेषज्ञों 
औ र अधिकारियों ने किसानों को डेयरी 
व्यवसाय में सुधार और आय बढ़ाने के मुख्य 
बिंदुओं से अवगत कराया। मुख्य कार्यपालन 
अधिकारी (जिला सहकारी संघ खरगोन) 
ओंकार यादव ने सहकारी संस्थाओं में सदस्यों 
की पात्रता, उनके अधिकार और कर्तव्यों की 
विस्तृत जानकारी दी। 

स्वच्छता व देखभाल की 
जानकारी दी

मुख्य वक्ता एवं दुग्ध संघ के नोडल अधिकारी 
डी. पी. त्यागी ने स्वच्छ दूध उत्पादन, उन्नत 
नस्ल सुधार, संतुलित पशु आहार (फीडिंग) 
और पशुओं की नियमित स्वच्छता व देखभाल 
के उपायों पर प्रकाश डाला। बड़वाह दूध शीत 
केंद्र प्रभारी त्रिलोक चौहान ने पशुपालन को 

ग्रामीण अर्थव्यवस्था में अतिरिक्त आय का 
मुख्य जरिया बताते हुए बी-पैक्स (B-PACS) 
योजनाओं की जानकारी साझा की। 

किसानो ंने रखी ंसमस्याएं 
​प्रशिक्षण के दौरान दुग्ध उत्पादक किसानों 
ने वर्तमान में दूध के घटते दामों पर चिंता 
जताई और संघ से दूध के क्रय मूल्य बढ़ाने 
की मांग की। किसानों ने शासन की 'कामधेनु 
योजना' और 'डेयरी प्लस योजना' का लाभ 
उठाने के लिए अधिकारियों से प्रक्रियात्मक 
मार्गदर्शन मांगा। 50 दुग्ध उत्पादक किसानों 
को संस्थान की ओर से प्रशिक्षण किट (बैग, 
पेन और पैड) प्रदान की गई। सभी उपस्थित 
अधिकारियों, कर्मचारियों और किसान भाइयों 
के लिए स्नेह भोज का आयोजन किया गया। 
मुख्य कार्यपालन अधिकारी ओंकार यादव, 
नोडल अधिकारी डी. पी. त्यागी, शीत केंद्र 
प्रभारी त्रिलोक चौहान, समिति सेवक रूपचंद 

जाट, राहुल पटेल, राहुल जीराती, अनिल 
महतो और मनीष शर्मा सहित बड़ी संख्या में 
दुग्ध उत्पादक किसान उपस्थित रहे।

स्वतंत्र लोकतंत्र । संवाददाता 
बड़वाह

सिगंल खबरें...
वाहन चोरी का किया खुलासा 

स्वतंत्र लोकतंत्र। मंदसौर। दलौदा थाना पुलिस ने वाहन चोरी के मामले का खुलासा करते 
हुए एक आरोपी को गिरफ्तार किया है। पुलिस ने आरोपी के कब्जे और उसकी निशानदेही से 
चोरी की तीन मोटरसाइकिलें, करीब 2.40 लाख रुपये कीमत की, बरामद की हैं। पुलिस के 
अनुसार फरियादी मुकेश पिता मूलचंद पाटीदार निवासी रोला, थाना रिंगनोद, जिला रतलाम ने 
रिपोर्ट दर्ज कराई थी कि उसकी हीरो स्प्लेंडर प्लस क्रमांक MP43DS4051 को 26 सितंबर 
की सुबह दलौदा स्थित विनायक स्कूल के सामने उसकी दुकान के बाहर से अज्ञात व्यक्ति चोरी 
कर ले गया। मामले में थाना दलौदा पुलिस ने अपराध दर्ज कर जांच शुरू की। थाना प्रभारी उनि 
रविन्द्र प्रताप डांगी के नेतृत्व में टीम ने घटनास्थल और आसपास के मार्गों के सीसीटीवी फुटेज 
खंगाले तथा मुखबिर सूचना एवं तकनीकी साक्ष्यों के आधार पर राजु पिता मोहनलाल मीणा 
(30), निवासी निंबोद, थाना भावगढ़, जिला मंदसौर को गिरफ्तार किया। पुलिस ने आरोपी के 
कब्जे से चोरी की गई हीरो स्प्लेंडर प्लस मोटरसाइकिल बरामद की। पूछताछ के दौरान आरोपी 
द्वारा अन्य स्थानों से भी मोटरसाइकिल चोरी करना बताए जाने पर उसकी निशानदेही से ग्राम 
धुंधड़का और कस्बा दलौदा से चोरी की गई दो अन्य मोटरसाइकिलें बरामद की गईं। बरामद 
तीनों मोटरसाइकिलों की अनुमानित कीमत 2 लाख 40 हजार रुपये बताई गई है। कार्रवाई में 
थाना प्रभारी रविन्द्र प्रताप डांगी, प्रधान आरक्षक जितेन्द्र त्रिवेदी, प्रधान आरक्षक दीपेन्द्र सिंह, 
प्रधान आरक्षक यादवेन्द्र सिंह, आरक्षक सुनील यादव एवं आरक्षक युवराज सिंह की कार्रवाई में 
महत्वपूर्ण भूमिका रही।

यवुती से संबंध बनाने का आरोप, प्रकरण दर्ज
स्वतंत्र लोकतंत्र। गौतमपुरा। गौतमपुरा थाना पुलिस ने शादी का झांसा देकर युवती से शारीरिक 
संबंध बनाने के आरोप में एक युवक के खिलाफ प्रकरण दर्ज किया है। पुलिस के अनुसार मामले 
की जांच की जा रही है। शिकायतकर्ता युवती की ओर से दर्ज कराई गई शिकायत में आरोप 
लगाया गया है कि आरोपी युवक ने उससे विवाह करने का आश्वासन दिया और इसी आधार 
पर उसके साथ दो-तीन बार शारीरिक संबंध बनाए। आरोपी युवक गौतमपुरा पुलिस की गिरफ्त 
से फरार हैं।

29 से निकलेगी 8 दिवसीय लोटन यात्रा    
गाधंी चौराह ेसे कलेक्टर कार्यालय तक निकलेगी

शिक्षा विभाग में कथित भ्रष्टाचार और 
सांदीपनि विद्यालय मल्हारगढ़ की बसों से 
जुड़े लंबित प्रकरण में कार्रवाई नहीं होने 
के विरोध में पत्रकार गोपाल मालेचा ने 
एक बार फिर आंदोलन का ऐलान किया 
है। मालेचा द्वारा 29 सितंबर से गांधी 
चौराहा मंदसौर से कलेक्टर कार्यालय 
तक 8 दिवसीय लोटन यात्रा निकाली 
जाएगी।
पत्रकार गोपाल मालेचा का कहना है कि 
सांदीपनि विद्यालय मल्हारगढ़ से संबंधित बसों 
के मामले में शिकायत किए जाने के बावजूद 
करीब छह माह से कार्रवाई लंबित है। आरोप 
है कि विद्यालय से अटैच कुछ बसें विद्यालय 
परिसर में खड़ी होने के बजाय अन्य स्थानों 
पर खड़ी की जा रही हैं और उनका अन्य 
प्रयोजनों में उपयोग किया जा रहा है। मामले 
में शिकायत के बाद भी कार्रवाई नहीं होने पर 
उन्होंने प्रशासन का ध्यान आकर्षित करने के 

लिए लोटन यात्रा करने का निर्णय लिया है। 
मालेचा के अनुसार, यह यात्रा 29 सितंबर से 
शुरू होकर आठ दिनों तक चलेगी और गांधी 
चौराहे से कलेक्टर कार्यालय तक पहुंचकर 
प्रशासन के समक्ष लंबित मामलों में कार्रवाई 
की मांग रखी जाएगी। बताया गया है कि पूर्व 
में भी नगर परिषद के कथित भ्रष्टाचार और 
लंबित मांगों को लेकर लोटन यात्रा की गई थी। 
राजस्व विभाग की कार्रवाई को लेकर संतुष्टि 
नहीं होने तथा मांगों के लंबित रहने के कारण 

एक बार फिर लोटन यात्रा का निर्णय लिया 
गया है। यात्रा की शुरुआत बल-बुद्धि के दाता 
श्री बालाजी महाराज के मंदिर में सुंदरकांड 
एवं हनुमान चालीसा पाठ के साथ की जाएगी। 
आयोजक के अनुसार, इस दौरान प्रशासन को 
सद्बुद्धि देने और लंबित मामलों में कार्रवाई की 
प्रार्थना करते हुए लोटन यात्रा प्रारंभ की जाएगी। 
अब देखना होगा कि आठ दिवसीय इस यात्रा 
के बाद प्रशासन की ओर से संबंधित शिकायतों 
पर क्या कार्रवाई की जाती है।

पूर्व विधायक को दी भावपूर्ण श्रद्धांजलि

 

पितृ श्राद्ध पक्ष के पावन अवसर पर 
देपालपुर के पूर्व विधायक विशाल पटेल 
ने पूर्व विधायक स्वर्गीय जगदीश पटेल 
को भावपूर्ण श्रद्धांजलि अर्पित की। उन्होंने 
स्वर्गीय पटेल के चित्र पर माल्यार्पण कर 
उन्हें श्रद्धापूर्वक नमन किया और उनके 
व्यक्तित्व एवं जनसेवा से जुड़ी स्मृतियों 
को याद किया।
श्राद्ध पक्ष के अवसर पर आयोजित इस 
श्रद्धांजलि कार्यक्रम में बड़ी संख्या में साथी एवं 

शुभचिंतक उपस्थित रहे। पूर्व विधायक विशाल 
पटेल ने अपने स्वर्गीय पूज्य पिताजी एवं पूर्व 
विधायक जगदीश पटेल के प्रति श्रद्धा व्यक्त 
करते हुए कहा कि उनका जीवन सामाजिक 
सरोकारों, जनसेवा और क्षेत्र के लोगों से 
आत्मीय जुड़ाव के लिए सदैव स्मरणीय 
रहेगा। उनके द्वारा समाज और क्षेत्र के लिए 
किए गए कार्य आने वाली पीढ़ियों को प्रेरणा 
देते रहेंगे। सभी साथियों ने भी स्व. जगदीश 
पटेल को श्रद्धासुमन अर्पित किए और उनके 
प्रति अपनी भावनाएं व्यक्त कीं। वातावरण में 
श्रद्धा, स्मृति और आत्मीयता का भाव दिखाई 
दिया। सहभोज का आयोजन किया गया। 

 ऑपरेशन प्रहार: 3 करोड़ के 60 क्विं टल गाजें के 15 हजार पौधे जब्त

स्वतंत्र लोकतंत्र । संवाददाता 
मंदसौर

स्वतंत्र लोकतंत्र । संवाददाता 
देपालपुर

285 मतदाताओ ंका अतंर
खरगोन। विधायक बालकृष्ण पाटीदार ने 
प्रेसवार्ता में कहा कि राहुल गांधी अपनी 
राजनीतिक विफलता का ठीकरा संवैधानिक 
संस्था पर फोड़ रहे हैं। SIR प्रक्रिया संवैधानिक 
और सुप्रीम कोर्ट से मान्य है। किसी पात्र 
मतदाता को अधिकार से वंचित नहीं होने दिया 
जाएगा। प्रेसवार्ता में जिलाध्यक्ष नंदा ब्राह्मणे, 
उपाध्यक्ष शंभू सिंह मनहर, उपाध्यक्ष प्रभा 
राठौड़, शालिनी रतोरिया और महामंत्री हरेसिंह 
चावड़ा मौजूद रहे। इन चारों का जोड़ 83,501 
होता है, जबकि असंग्रहित बताए गए 83,786 
हैं। 285 मतदाताओं का अंतर आ रहा है, 
जिसका वर्गीकरण प्रेसनोट में स्पष्ट नहीं है।



खरगोन, मंगलवार 29 सितंबर 2026 07 बड़वानी आसपास
नर्मदा के किनारे संकल्प, एनवीडीए 

कार्यालय में साढ़े चार घंटे तक चली बात
राजघाट में पूजन के बाद पुनर्वास कार्यालय पहुंचे आदंोलनकारी

नर्मदा घाटी के प्रभावित परिवारों के 
पुनर्वास और नर्मदा संरक्षण के मुद्दों को 
लेकर सोमवार को आंदोलनकारियों ने 
राजघाट से एनवीडीए कार्यालय तक 
अपनी आवाज पहुंचाई। नर्मदा बचाओ 
आंदोलन से जुड़े कार्यकर्ता और प्रभावित 
ग्रामीण सबसे पहले राजघाट-कुकरा 
स्थित नर्मदा बैकवॉटर किनारे पहुंचे। 
यहां नर्मदा पूजन कर नदी और घाटी 
के संरक्षण का संकल्प लिया गया। सभी 
एनवीडीए के भू-अर्जन एवं पुनर्वास 
कार्यालय पहुंचे और कार्यालय के बाहर 
बैठकर मांगों को लेकर धरना दिया।
दोपहर करीब 1 बजे शुरू हुई चर्चा शाम 5:30 
बजे तक चली। इस दौरान एसडीएम एवं प्रभारी 
अधिकारी भूपेंद्र रावत के साथ नर्मदा घाटी के 
कार्यकर्ताओं और पदाधिकारियों ने प्रभावित 
परिवारों से जुड़े विभिन्न मुद्दों पर विस्तार से 
बातचीत की। दूसरी ओर बड़ी संख्या में ग्रामीण 
और आंदोलनकारी कार्यालय के बाहर बैठे रहे।
प्रतिनिधिमंडल ने प्रभावित परिवारों के लंबित 
पुनर्वास प्रकरण, अधिकारों से जुड़े मामलों 
और अन्य समस्याओं को अधिकारियों के 
सामने रखा। आंदोलनकारियों ने कहा कि 

वर्षों से चले आ रहे मामलों का नियमानुसार 
निराकरण किया जाना जरूरी है। अधिकारियों 
ने भी संबंधित प्रकरणों की स्थिति और उनके 
निराकरण की प्रक्रिया को लेकर जानकारी ली। 
एसडीएम एवं प्रभारी अधिकारी भूपेंद्र रावत 
ने बताया कि नर्मदा घाटी के पुनर्वास संबंधी 

समस्याओं को लेकर नर्मदा बचाओ आंदोलन 
की कार्यकर्ता मेधा पाटकर सहित अन्य 
प्रतिनिधियों के साथ विभिन्न मांगों और मुद्दों 
पर चर्चा हुई है। प्रभावितों के प्रकरणों का किस 
प्रकार निराकरण किया जा सकता है, आगामी 
दिनों में आवश्यक कार्रवाई की जाएगी।

स्वतंत्र लोकतंत्र । संवाददाता 
बड़वानी

नदी संरक्षण से लेकर रेत खनन तक उठे मदु्दे
आंदोलनकारियों ने नर्मदा को अविरल और निर्मल बनाए रखने, नदी में प्रदूषण रोकने, अवैध रेत 
खनन पर कार्रवाई तथा नर्मदा घाटी के प्रभावित परिवारों के लंबित पुनर्वास प्रकरणों के निराकरण 
की मांग दोहराई। उनका कहना है कि नर्मदा संरक्षण के साथ नदी पर निर्भर लोगों के अधिकारों और 
जीवन से जुड़े सवालों का समाधान भी जरूरी है। इस दौरान मेधा पाटकर सहित राहुल यादव, 
कमला यादव, रामेश्वर सोलंकी, जीवन भाई, श्यामा मछुआरा, भगवान सेप्टा, कोरजी यादव, 
कैलाश यादव सहित बड़ी संख्या में प्रभावित ग्रामीण और कार्यकर्ता मौजूद रहे।

राशन की दकुान चलाना हुआ मुश्किल

कमीशन और तकनीकी दिक्कतो ं
ने बढ़ाई विक्रे ताओ ंकी चितंा

सार्वजनिक वितरण प्रणाली के तहत 
उपभोक्ताओं तक खाद्यान्न पहुंचाने वाले 
राशन विक्रेताओं ने सोमवार को अपनी 
आर्थिक और तकनीकी परेशानियों को 
लेकर आवाज उठाई। जिलेभर के राशन 
दुकान संचालक पांच सूत्रीय मांगों को 
लेकर कलेक्टर कार्यालय पहुंचे। उनका 
कहना है कि वर्तमान कमीशन में दुकान 
संचालन से जुड़े खर्च पूरे करना लगातार 
मुश्किल होता जा रहा है।
विक्रेताओं के अनुसार करीब 90 रुपए प्रति 
क्विंटल कमीशन में दुकान का किराया, 
बिजली, तुलाई और हमाली सहित अन्य 
खर्च शामिल हैं। उन्होंने कमीशन बढ़ाकर 

200 रुपए प्रति क्विंटल करने की मांग की है। 
शहरी और ग्रामीण राशन दुकानों के विक्रेताओं 
के लिए न्यूनतम 40 हजार रुपए मासिक 
आय सुनिश्चित करने की मांग रखी। राशन 
विक्रेताओं ने वेयरहाउस से दुकान तक खाद्यान्न 
पहुंचने के दौरान होने वाली शॉर्टेज और नमी से 
होने वाले नुकसान का मुद्दा उठाया। विक्रेताओं 
का कहना है कि ऐसी स्थिति में नुकसान की 
जिम्मेदारी तय नहीं होने से आर्थिक भार उन पर 
पड़ता है। POS मशीन, सर्वर और फिंगरप्रिंट 
मिलान में आने वाली तकनीकी दिक्कतों को भी 
विक्रेताओं ने प्रमुख समस्या बताया। तकनीकी 
खराबी के कारण हितग्राहियों को समय पर 
राशन नहीं मिल पाता और शिकायतों का 
सामना दुकानदारों को करना पड़ता है। कलेक्टर 
कार्यालय का गेट बंद मिलने पर कुछ समय के 
लिए नाराजगी की स्थिति बनी।

स्वतंत्र लोकतंत्र । संवाददाता 
बड़वानी

पत्रकार वार्ता में भाजपा का पलटवार

एसआईआर पर सियासत तेज, भाजपा 
ने कागं्रेस के आरोपो ंपर मागंा हिसाब

मतदाता सूची के विशेष गहन पुनरीक्षण 
यानी एसआईआर को लेकर चल रही 
राजनीतिक बहस अब बड़वानी तक 
पहुंच गई है। सोमवार को जिला भाजपा 
कार्यालय में आयोजित पत्रकार वार्ता 
में जिला पंचायत अध्यक्ष बलवंत सिंह 
पटेल ने कांग्रेस द्वारा निर्वाचन आयोग 
और एसआईआर को लेकर उठाए जा रहे 
सवालों पर पलटवार करते हुए कांग्रेस से 
अपना पक्ष स्पष्ट करने की मांग की।
पटेल ने कहा कि 26 सितंबर को निर्वाचन 
आयोग की बैठक के बाद जारी स्पष्टीकरण 
में आयोग ने एसआईआर से जुड़े निर्णयों को 
तीनों निर्वाचन आयुक्तों की सर्वसम्मति से 
लिया गया बताया है। आयोग ने यह भी कहा 
कि एसआईआर के लिए फॉर्म-6 के साथ जुड़ी 
घोषणा को सुप्रीम कोर्ट ने बरकरार रखा है।  
भाजपा ने इसी आधार पर कांग्रेस से सवाल 

किया कि आयोग के आधिकारिक स्पष्टीकरण 
के बाद भी उसके आरोपों का आधार क्या 
है। पटेल ने कहा कि चुनाव प्रक्रिया जैसे 
संवेदनशील विषय पर राजनीतिक दलों को 
आरोपों के साथ तथ्य भी जनता के सामने 
रखने चाहिए। उन्होंने मीडिया रिपोर्टों के आधार 
पर संवैधानिक संस्था पर सवाल उठाने के 
बजाय आधिकारिक दस्तावेज और स्पष्टीकरण 
देखने की बात कही। हालांकि, एसआईआर को 

लेकर कांग्रेस और अन्य विपक्षी दलों की ओर 
से आयोग की कार्यप्रणाली पर सवाल लगातार 
उठाए जा रहे हैं, जिससे यह मुद्दा राजनीतिक 
बहस के केंद्र में बना हुआ है। भाजपा ने कांग्रेस 
से पूछा कि वह निर्वाचन आयोग की भूमिका 
और एसआईआर को लेकर अपना स्पष्ट रुख 
जनता के सामने कब रखेगी। जिला मीडिया 
प्रभारी सुनील भावसार सहित भाजपा के 
पदाधिकारी और कार्यकर्ता मौजूद रहे।

स्वतंत्र लोकतंत्र । संवाददाता 
बड़वानी

गाधंी जयंती पर भोपाल कूच करेंगे बड़वानी के शिक्षक
टीईटी से राहत, प्रथम नियकु्ति से वरिष्ठता 

और ई-अटेंडेंस बंद करने की मागं

शिक्षक पात्रता परीक्षा की अनिवार्यता, 
प्रथम नियुक्ति से वरिष्ठता निर्धारित 
करने और ई-अटेंडेंस व्यवस्था को 
लेकर मध्यप्रदेश के सेवारत शिक्षकों का 
आंदोलन तेज हो गया है। अध्यापक-
शिक्षक संयुक्त मोर्चा, मध्यप्रदेश के 
आह्वान पर 27 सितंबर से भोपाल के नीलम 
पार्क में संभागवार अनिश्चितकालीन 
धरना शुरू किया गया है।
आंदोलन के अगले चरण में 2 अक्टूबर, गांधी 
जयंती पर बड़वानी सहित इंदौर संभाग के 
शिक्षक बड़ी संख्या में भोपाल पहुंचकर नीलम 
पार्क में शांतिपूर्ण प्रदर्शन करेंगे। मोर्चे ने जिले 
के शिक्षकों से अधिक से अधिक संख्या में 
शामिल होने की अपील की है। मोर्चे की प्रमुख 
मांग है कि पूर्व से सेवारत शिक्षकों को टीईटी 
की अनिवार्यता से राहत दी जाए। 

यह है प्रमुख मागं
संगठन का कहना है कि राज्य सरकार इस 
संबंध में आवश्यक पहल करते हुए केंद्र 

सरकार के स्तर पर भी नियमों में संशोधन 
की मांग करे। दूसरी प्रमुख मांग नवीन शिक्षक 
संवर्ग के शिक्षकों की वरिष्ठता प्रथम नियुक्ति 
दिनांक से निर्धारित करने की है। शिक्षकों के 
अनुसार इससे उनकी सेवा अवधि के अनुरूप 
सेवा एवं सेवानिवृत्ति संबंधी लाभ सुनिश्चित 
हो सकेंगे। तीसरी मांग ई-अटेंडेंस व्यवस्था 
बंद करने की है। शिक्षकों का कहना है कि 
तकनीकी और नेटवर्क संबंधी समस्याओं के 
कारण उन्हें व्यावहारिक परेशानियों का सामना 
करना पड़ता है।
2 अक्टूबर को भोपाल पहुंचने 

का आह्वान

अध्यापक-शिक्षक संयुक्त मोर्चा बड़वानी के 
पदाधिकारियों ने जिले के शिक्षकों से गांधी 
जयंती पर भोपाल पहुंचकर आंदोलन में शामिल 
होने का आह्वान किया है। मोर्चे का कहना है कि 
शिक्षक शांतिपूर्ण और अहिंसात्मक तरीके से 
अपनी मांगें सरकार के समक्ष रखेंगे। मांगों के 
निराकरण तक आंदोलन की आगामी रणनीति 
संगठन स्तर पर तय की जाएगी।

स्वतंत्र लोकतंत्र । संवाददाता 
बड़वानी

50 वर्ष की आय ुसीमा पर पदोन्नति का 
विरोध, पटवारी संघ ने सौपंा ज्ञापन

स्वामित्व अधिकार अभिलेख निष्पादन 
एवं पंजीयन 2026 में पटवारियों को 
निष्पादक का दायित्व दिए जाने और 
पदोन्नति में 50 वर्ष की आयु सीमा लागू 
किए जाने के विरोध में मध्यप्रदेश प्रांतीय 
पटवारी संघ ने आवाज उठाई। सोमवार 
को जिला पटवारी संघ के पदाधिकारी 
एवं पटवारी कलेक्टर कार्यालय पहुंचे 
और मुख्यमंत्री के नाम तहसीलदार राहुल 
सोलंकी को ज्ञापन सौंपकर मांगों के शीघ्र 
निराकरण की मांग की। 
संघ का कहना है कि स्वामित्व योजना 
में पटवारियों को निष्पादक बनाए जाने से 
अभिलेख, नाम, पहचान, अधिकार, कब्जे 

अथवा पंजीयन में किसी भी प्रकार की त्रुटि होने 
पर विधिक एवं विभागीय जवाबदेही पटवारियों 
पर आने की आशंका है। इसलिए पटवारियों 
को निष्पादक के दायित्व से मुक्त कर सक्षम 
अधिकारी या संबंधित विभाग को जिम्मेदारी दी 
जाए। वहीं पदोन्नति में 50 वर्ष की आयु सीमा 
को लेकर संघ ने कहा कि लंबे समय से सेवा दे 
रहे वरिष्ठ पटवारियों के अवसर प्रभावित हो रहे 
हैं। संघ की मांग है कि पदोन्नति के लिए आयु 
सीमा के बजाय वरिष्ठता, योग्यता, पात्रता और 
निर्धारित सेवा अवधि को आधार बनाया जाए 
तथा लंबित पदोन्नति प्रक्रिया शीघ्र पूरी की जाए। 
पटवारी संघ प्रतिनिधि कांतिलाल पाटीदार ने 
बताया कि अन्य शासकीय कार्य नियमित रूप 
से किए जा रहे हैं, लेकिन स्वामित्व योजना से 
संबंधित कार्यों का बहिष्कार जारी है। उन्होंने 
कहा कि शासन द्वारा मांगों का निराकरण नहीं 

किए जाने पर प्रदेश स्तर पर आंदोलन की 
रणनीति तय की जाएगी। संघ ने स्वामित्व 
योजना में जिम्मेदारी एवं जवाबदेही स्पष्ट 
करने, 50 वर्ष की आयु सीमा समाप्त करने 
और पात्र पटवारियों को वरिष्ठता के आधार पर 
पदोन्नति देने की मांग की है।

स्वतंत्र लोकतंत्र । संवाददाता 
बड़वानी

समय-सीमा बठैक में कलेक्टर के निर्देश 
स्वतंत्र लोकतंत्र बड़वानी। कलेक्टर जयति सिंह की अध्यक्षता में सोमवार को कलेक्टर 
कार्यालय के सभागृह में समय-सीमा एवं अंतर्विभागीय समन्वय बैठक आयोजित हुई। बैठक 
में जिला पंचायत सीईओ अर्पित गुप्ता, अपर कलेक्टर हेमलता सोलंकी, संयुक्त कलेक्टर रवि 
वर्मा सहित विभिन्न विभागों के अधिकारी मौजूद रहे। बैठक में उपचुनाव, मुख्यमंत्री जनविश्वास 
अभियान, सीएम हेल्पलाइन, स्वामित्व योजना, कृषि, शिक्षा और जनजातीय कार्य विभाग से 
जुड़े कार्यों की समीक्षा की गई। कलेक्टर ने जनपद पंचायत निवाली के निर्वाचन क्षेत्र क्रमांक 8 
खेड़ी में होने वाले जनपद सदस्य उपचुनाव को शांतिपूर्ण ढंग से संपन्न कराने के निर्देश दिए। 
मतदान मंगलवार को सुबह 7 से दोपहर 3 बजे तक होगा। उन्होंने सेक्टर अधिकारियों को अपने 
क्षेत्रों में मुस्तैद रहकर लगातार निगरानी रखने को कहा। सीएम हेल्पलाइन की समीक्षा के दौरान 
कलेक्टर ने अधिकारियों को शिकायतों का संवेदनशीलता और गुणवत्तापूर्ण तरीके से निराकरण 
करने के निर्देश दिए। 50 और 100 दिवस पुरानी तथा एल-3 स्तर की शिकायतों का अगले 3 
से 4 दिनों में प्राथमिकता से निराकरण करने को कहा। मुख्यमंत्री जनविश्वास अभियान के तहत 
3 अक्टूबर को सेंधवा विकासखंड के चाचरियापाटी और शिवन्या क्लस्टर की 20 पंचायतों में 
विशेष शिविर आयोजित होंगे। वहीं सेवा सेतु अभियान के तहत 3 अक्टूबर को ब्लॉक स्तर और 
4 अक्टूबर को नगरीय क्षेत्रों में मेगा सेवा सेतु शिविर लगाए जाएंगे। बैठक में कृषि उपज मंडियों 
में नीलामी प्रक्रिया पारदर्शी रखने तथा किसानों को असुविधा नहीं होने देने के लिए राजस्व और 
कृषि अधिकारियों की ड्यूटी लगाने के निर्देश दिए गए। खरीफ फसल बीमा के लिए राजस्व, वन्य 
ग्राम और एफआरए किसानों की सत्यापित सूची 30 सितंबर से पहले कृषि विभाग को उपलब्ध 
कराने को कहा गया। छात्रावासों का परख ऐप से नियमित निरीक्षण कर भोजन, स्वच्छता, सुरक्षा 
और पेयजल व्यवस्था की जांच करने के निर्देश भी दिए गए। इसके अलावा स्वामित्व योजना, 
पीएम किसान सेल्फ रजिस्ट्रेशन, ई-केवाईसी, एग्री स्टेक, पंचायत एवं ग्रामीण विकास, मिल्क 
कॉरिडोर और आजीविका मिशन के कार्यों की भी समीक्षा की गई।

खरगोन, मंगलवार 29 सितंबर 2026 08 खरगोन-बड़वानी
मंत्री जी आए, घोषणाएं हुईं, पत्र लिखे गए... पर 
'जयंती माता' का रास्ता आज भी 'उबड़-खाबड़'! 

​क्या इस नवरा�त्र भी धलू-पत्थरो ंसे होकर गुजरेंगे श्रद्धालुओ ंके कदम? 

आगामी माह में आदिशक्ति की भक्ति 
का पावन पर्व नवरात्रि शुरू होने वाला है। 
बड़वाह क्षेत्र के लाखों भक्तों की आस्था 
का प्रमुख केंद्र "जयंती माता मंदिर' एक 
बार फिर श्रद्धालुओं के स्वागत के लिए 
तैयार हो रहा है। नौ दिनों तक यहाँ माता 
रानी के दर्शन और पूजन के लिए भक्तों 
का सैलाब उमड़ेगा, लेकिन इस भक्ति के 
मार्ग में "प्रशासनिक सुस्ती' और "सरकारी 
दावों' का रोड़ा अटका हुआ है। 
सिद्धवरकूट रोड से मंदिर तक पहुंचने वाला 
मुख्य मार्ग वर्षों से कच्चा और बदहाल पड़ा है, 
जिसकी सुध लेने वाला कोई नहीं है। जिसके 
कारण नवरात्रि में श्रद्धालुओं को परेशानियों का 
सामना पड़ता है। 

वन विभाग का पेंच और वादो ं
का जाल

जयंती माता मंदिर पहुंच मार्ग का निर्माण न होने 
के पीछे सबसे बड़ा कारण इसे वन क्षेत्र बताया 
जाता है। एनओसी (NOC) और वन विभाग 
की जटिल प्रक्रियाओं के नाम पर यह फाइल 
सालों से अटकी है। विडंबना यह है कि कुछ 

वर्ष पूर्व वन राज्य मंत्री दिलीप अहिरवार खुद 
जयंती माता परिसर में आयोजित वन विभाग के 
नगर वन के शुभारंभ में पहुंचे थे। तब स्थानीय 
लोगों ने बड़ी उम्मीदों के साथ उनके सामने 
पक्की सड़क की मांग रखी थी, लेकिन नतीजा 
आज भी वही "ढाक के तीन पात' यानी शून्य 
ही रहा।

"मागं पत्र' में सबसे नीचे दर्ज 
हुई भक्तों  की आस्था!

गत वर्ष जब प्रदेश के मुख्यमंत्री डॉ. मोहन 
यादव का आगमन बेड़िया मिर्च मंडी में 
हुआ था, तब उन्हें भी क्षेत्र की समस्याओं 

को लेकर एक मांग पत्र सौंपा गया था। हैरान 
करने वाली बात यह थी कि सनावद, बेड़िया 
और आसपास के अन्य क्षेत्रों की मांगों की 
लंबी सूची में जयंती माता मंदिर के विकास 
की मांग को सबसे आखिरी में जगह दी गई। 
​जब मुख्यमंत्री मांग पत्र पढ़ रहे थे, तब अंतिम 
छोर पर लिखी इस मांग पर नजर पड़ते ही 
उन्होंने मंच से अगले अवसर पर स्वीकृति देने 
का सार्वजनिक ऐलान किया था।

विधायक का आश्वासन और 
एक साल का लंबा इंतजार

​मुख्यमंत्री के दौरे के बाद जब सोशल मीडिया 

पर जयंती माता क्षेत्र के विकास की अनदेखी 
को लेकर जनता का गुस्सा फूटा और उपेक्षा 
की बातें होने लगीं, तो क्षेत्रीय विधायक सचिन 
बि रला ने मोर्चा संभाला। उन्होंने दावा किया 
कि  उनकी मुख्यमंत्री से सीधी बात हो चुकी 

है  और जल्द ही सड़क स्वीकृत हो जाएगी। 
​अब इस बात को पूरा एक साल बीत चुका 
है। एक पूरी नवरात्रि गुजर गई और दूसरी फिर 
दरवाजे पर खड़ी है, लेकिन धरातल पर एक 
गिट्टी तक नहीं बिछी।

स्वतंत्र लोकतंत्र । संवाददाता 
बड़वाह

​फिर वही चिट्ठी-पत्री का दौर, कब जागेगा शासन?
अब जब नवरात्रि का त्यौहार फिर सिर पर आ गया है, तो जनप्रतिनिधियों को एक बार फिर जयंती 
माता मंदिर के विकास की याद सताने लगी है। एक बार फिर मुख्यमंत्री के नाम पत्र लिखकर 
गुहार लगाई गई है। ​अब देखना दिलचस्प और सवाल लाजिमी है कि क्या इस नए पत्र पर कोई 
ठोस कार्रवाई होगी या हर बार की तरह इस नवरात्रि भी मां के दरबार पहुँचने वाले भक्तों को 
उबड़-खाबड़ और धूल भरे रास्तों से ही गुजरना पड़ेगा? क्षेत्र की जनता अब वादों का नहीं, 
बल्कि पक्की सड़क का इंतजार कर रही है।

अतिक्रमण पर कड़ा प्रहार

बार-बार की मिन्नतें बकेार, सड़क पर 
उतरी नपा की 'सर्जिकल स्ट्राइक' 

कह दिया सो कह दिया!" नगर पालिका 
की इस सख्ती को न समझने वाले 
दुकानदारों को सोमवार को तब तगड़ा 
झटका लगा, जब बिना किसी नई मोहलत 
के रिमूवल टीम सीधे ट्रैक्टर और टेंपो 
लेकर बाजारों में उतर पड़ी। बार-बार की 
सूचना, हाथ जोड़कर निवेदन और कड़ी 
चेतावनी को नजरअंदाज कर सड़क पर 
कब्जा जमाने वाले दुकानदारों का सामान 
देखते ही देखते गाड़ियों में भर लिया गया। 
​एमजी रोड, इंदिरा मार्केट और नर्मदा 
मार्ग पर हुई इस अचानक और धड़ाधड़ 
कार्रवाई से पूरे बाजार में दिनभर हड़कंप 
का माहौल रहा।
उल्लेखनीय है कि दो दिन पहले ही नगर 
पालिका सीएमओ कुलदीप सिंह किंशुक ने 
पूरी टीम के साथ बाजारों का मुआयना किया 
था। उन्होंने हर दुकानदार को सख्त हिदायत दी 
थी कि अपनी हद में रहकर धंधा करें, सड़क 
को दुकान का हिस्सा न बनाएं। लेकिन कुछ 
दुकानदारों को लगा कि यह सिर्फ 'कागजी 
चेतावनी' है। सोमवार को जब रिमूवल टीम 
ने सामान उठाना शुरू किया, तो लापरवाही 
भारी पड़ गई।

"अब कोई रहम नही!ं सीधी 
जब्ती होगी": अध्यक्ष गुप्ता 

नपाध्यक्ष राकेश गुप्ता ने साफ लहजे में कह 
दिया है निवेदन और चेतावनी का वक्त खत्म 
हो चुका है। अब सीमा से बाहर दिखे सामान 
को सीधे जब्त किया जाएगा, कोई मोहलत नहीं 
मिलेगी। अध्यक्ष के इस कड़े रुख से यह साफ 
है कि आने वाले दिनों में भी यह कार्यवाही 
रुकने वाली नहीं है। रिमूवल टीम ने बिना किसी 
पक्षपात के सड़क पर रखा सामान समेटना शुरू 
किया। देखते ही देखते ट्रैक्टर-टेंपो सामान से 
भर गए और उन्हें नपा परिसर पहुंचा दिया गया। 

जो दुकानें कल तक सड़क रोककर सजी थीं, 
वहां अचानक सन्नाटा पसार गया। दुकानों के 
बाहर तक सामान फैला होने से ट्रैफिक का दम 
घुट रहा था और राहगीरों का निकलना दूभर 
हो गया था। नपा की इस 'सर्जिकल स्ट्राइक' 
के बाद जब सड़कें खाली हुईं, तो आम जनता 
ने राहत की सांस ली। इस कार्रवाई ने नियम 
तोड़ने वालों को कड़ा संदेश दिया है कि 
सार्वजनिक रास्तों पर अतिक्रमण अब किसी 
हाल में बर्दाश्त नहीं होगा। ट्रैफिक इंस्पेक्टर 
आशा यादव, नगर पालिका एचओ देवेंद्र शर्मा, 
दरोगा कैलाश जायसवाल, सुजल आदिवाल 
और बंटी लोढ़ व नपा अमला मौजूद था।    

स्वतंत्र लोकतंत्र । संवाददाता 
बड़वाह

अखाड़े एवं डंडा पार्टी के उस्ताद-खलीफाओ ंका किया सम्मान
स्वतंत्र लोकतंत्र। बड़वाह। अनंत चतुर्दशी के अवसर पर शहर में निकले भव्य 
एवं गरिमामय चल समारोह में सहभागिता कर कार्यक्रम की शोभा बढ़ाने वाले विभिन्न 
अखाड़ों तथा डंडा पार्टी के उस्तादों व खलीफाओं का नपाध्यक्ष राकेश गुप्ता द्वारा 
अभिनंदन किया गया। कार्यक्रम के दौरान नपाध्यक्ष गुप्ता ने अखाड़ों एवं डंडा दलों के 
उस्ताद और खलीफाओं को सम्मान राशि प्रदान कर उनकी उत्कृष्ट कला व परंपरा 
के संरक्षण के लिए आभार व्यक्त किया। इस अवसर पर उन्होंने उपस्थित अखाड़ा 
प्रमुखों से संवाद कर उनकी समस्याएं एवं सुझाव भी ध्यानपूर्वक सुने तथा समस्याओं 
के त्वरित निराकरण का भरोसा दिलाया। नगर पालिका अध्यक्ष राकेश गुप्ता ने कहा 

कि हमारी धार्मिक, सांस्कृतिक और पारंपरिक कला को संजोकर रखने में अखाड़ों और डंडा पार्टियों की महत्वपूर्ण भूमिका होती है। नगर पालिका 
परिषद द्वारा इस सांस्कृतिक विरासत को आगे बढ़ाने के लिए हर संभव सहयोग प्रदान किया जाएगा। इस अवसर पर पार्षद सुनील चौधरी, रोहित 
चौरसिया, पार्षद प्रतिनिधि विजय महाजन, विजय सोनी, बद्रीलाल पटेल समिति के सदस्य दीपक पाटीदार एवं अन्य सदस्यगण उपस्थित थे।

4 को निकलेगी कलश यात्रा
स्वतंत्र लोकतंत्र। बड़वाह।  श्री हरि  परिसर  सिरलाय रोड में वतनसिंह-गायत्री राठौर, जयसिंह 
राठौर एवं समस्त राठौर परिवार के तत्वावधान में सप्तदिवसीय श्रीमद्भागवत कथा का आयोजन 
4 अक्टूबर से किया जाएगा। इस मौके पर सुबह 10 बजे कलश यात्रा निकाली जाएगी। इसके बाद 
दोपहर 12 बजे से श्रीमद्भागवत कथा का शुभारंभ होगा। आयोजन को लेकर श्रद्धालुओं में उत्साह 
है। सप्ताहभर चलने वाली इस संगीतमय श्रीमद्भागवत कथा का वाचन कथा व्यास आचार्य श्री 
पं. पीयूष शर्मा द्वारा किया जाएगा। आयोजन के दौरान भगवान श्रीकृष्ण की भक्ति, भागवत प्रसंगों 
और धार्मिक संदेशों का संगीतमय प्रस्तुतीकरण होगा। शनिवार 10 अक्टूबर को दोपहर 12 बजे से 
कथा समापन, पूर्णाहुति एवं भोजन प्रसादी का आयोजन रखा गया है। आयोजकों ने श्रद्धालुओं से 
अधिक से अधिक संख्या में शामिल होकर कथा श्रवण एवं प्रसादी ग्रहण करने का आग्रह किया 
है। सप्ताहभर चलने वाली इस संगीतमय श्रीमद्भागवत कथा का वाचन कथा व्यास आचार्य श्री 
पं. पीयूष शर्मा द्वारा किया जाएगा। आयोजन के दौरान भगवान श्रीकृष्ण की भक्ति, भागवत प्रसंगों 
और धार्मिक संदेशों का संगीतमय प्रस्तुतीकरण होगा। कथा प्रतिदिन दोपहर 12 बजे से शाम 4 
बजे तक होगी, 10 अक्टूबर, शनिवार दोपहर 12 बजे समापन एवं पूर्णाहुति का आयोजन होगा।

विकासखंड स्तरीय संगोष्ठी का आयोजन

स्वतंत्र लोकतंत्र। बड़वाह। मप्र जन अभियान परिषद के द्वारा सेवा संकल्प अभियान के तहत 
पं.दीनदयाल उपाध्याय जी की जयंती पर विकासखंड स्तरीय संगोष्ठी कालेज परिसर में संपन्न 
हुई। कार्यक्रम के प्रारम्भ में अतिथियों ने पंडित दीनदयाल उपाध्याय के चित्र पर माल्यार्पण किया। 
आयोजन के मुख्य अतिथि डॉ.एन.एस.सोलंकी ने पंडित दीनदयाल उपाध्याय के जीवन प्रकाश 
डालते हुए कहा की पंडित जी राष्ट्रीवादी विचारधारा के प्रखर वक्ता थे। उनका जन्म 25 सितंबर 
1916 को उत्तरप्रदेश के मथुरा जिले में हुआ। वे मेधावी छात्र थे व उनका जीवन संघर्षपूर्ण 
रहा,उन्होंने डॉ.श्यामा प्रसाद मुखर्जी के साथ मिलकर 1951 में भारतीय जनसंघ की स्थापना की 
वह एकात्म मानववाद के प्रेता थे।

नकली दूध-घी बनाने की फैक्ट्री पर छापा 
स्वतंत्र लोकतंत्र। मंदसौर। सुवासरा। मिलावटखोरों के खिलाफ चलाए जा रहे विशेष अभियान 
के तहत सुवासरा पुलिस ने ग्राम खेजड़िया भूप में नकली दूध व घी बनाने की फैक्ट्री पर छापामार 
कार्रवाई की। पुलिस के अनुसार फैक्ट्री पीरूसिंह पिता रामसिंह सौंधिया राजपूत और रामसिंह पिता 
तेजसिंह सौंधिया राजपूत के घर में संचालित की जा रही थी। कार्रवाई के दौरान दोनों आरोपी मौके 
से फरार हो गए। पुलिस ने मौके से 85 कट्टे मिल्क पाउडर, 15 लीटर क्षमता वाले पाम ऑयल के 
7 टीन, 120 खाली टीन, 200 लीटर क्षमता के 4 ड्रम, 2 फिल्टर मिक्सर मशीन, 2 गैस भट्टी, 
2 गैस टंकी, यूरिया से भरे 6 कट्टे, 2 स्टील की कोठियां, पाम ऑयल की जरी केन, तैयार नकली 
घी, इलेक्ट्रॉनिक तौल कांटा और मोटर पंप सहित अन्य सामग्री जब्त की। पुलिस के अनुसार 
जब्त मिल्क पाउडर का उपयोग नकली दूध तैयार करने तथा दूध में फैट बढ़ाने के लिए किया 
जाता था। मामले में पुलिस ने दोनों आरोपियों के खिलाफ धारा 272, 274 एवं 275 बीएनएस 
के तहत प्रकरण दर्ज कर विवेचना शुरू कर दी है। फरार आरोपियों की तलाश जारी है। कार्रवाई 
में थाना प्रभारी सुवासरा निरीक्षक बीडी बीरा, उपनिरीक्षक गेन्दाल पलासिया, उपनिरीक्षक केरुसिंह 
रावत सहित पुलिस टीम की भूमिका रही।


